
Ágrip	  

Ritgerð	  þessi	  er	  lokaverkefni	  til	  B.ed.-‐prófs	  í	  grunnskólakennarafræði	  við	  Háskóla	  

Íslands.	   Viðfangsefni	   ritgerðarinnar	   er	   einhverfa	   og	   hvernig	   þjálfunaraðferðin	  

TEACCH	   (Treatent	   and	   Education	   of	   Autistic	   and	   Communication	   Handicapped	  

Children)	   nýtist	   grunnskólabörnum	   með	   greiningar	   á	   einhverfurófi.	   Markmið	  

þessarar	  ritgerðar	  er	  að	  fræðast	  um	  einhverfu,	  orsakir	  og	  birtingarmyndir	  ásamt	  

því	   að	   kynnast	   inntaki	   kennsluaðferðinnar	   TEACCH	   og	   hvernig	   hún	   nýtist	  

einhverfum	   börnum.	   Við	   vinnslu	   ritgerðarinnar	   öfluðum	   við	   okkur	   fræðilegra	  

heimilda	  sem	  innihéldu	  upplýsingar	  um	  einhverfu	  og	  kennsluaðferðina	  TEACCH.	  

Meginniðurstöður	   sýna	   fram	   á	   að	   einhverfa	   er	   fötlun	   sem	   hefur	   áhrif	   á	   allt	  

daglegt	  líf	  þeirra	  sem	  þjást	  af	  henni.	  Einhverfa	  verður	  ekki	  læknuð	  að	  fullu	  en	  sé	  

unnið	  með	   skipulagðar	   kennsluaðferðir	   s.b.r.,	   TEACCH	  má	   gera	   einstaklingnum	  

kleift	  að	  lifa	  með	  fötluninni	  ásamt	  því	  að	  ráða	  við	  daglegar	  athafnir.	  

Leiðsögukennara	  okkar	  Höllu	  Jónsdóttur	  aðjúkt	  við	  Háskóla	   Íslands,	  kunnum	  við	  

okkar	   bestu	   þakkir	   fyrir	   góða	   leiðsögn	   og	   ábendingar.	   Bestu	   þakkir	   færum	   við	  

einnig	   Hildi	   Ýr	   Ísberg	   sem	   sá	   um	   að	   lesa	   yfir	   ritgerðina	   og	   betrumbæta	   hana.	  

Fjölskyldu	  og	  vinum	  þökkum	  við	  ómældan	  stuðning	  þegar	  á	  reyndi	  og	  þolinmæði	  

þau	   þrjú	   ár	   sem	   við	   höfum	   verið	   nemendur	   í	   grunnskólakennarafræðum	   við	  

Háskóla	  Íslands.	   	  

1.	  Inngangur	  

Fötlunin	  einhverfa	  er	  ekki	  ný	  undir	  sólinni.	  Gera	  má	  ráð	  fyrir	  því	  að	  hún	  hafi	  alltaf	  

verið	   til.	   Það	   var	   þó	   ekki	   fyrr	   en	   í	   kringum	  1940	   sem	   fræðimaður	   að	  nafni	   Leo	  

Kanner	   fór	   að	   rannsaka	   og	   skrifa	   um	   einhverfu.	   Skilgreining	   einhverfu	   er	   því	  

tiltölulega	  ný	  af	  nálinni.	  Einhverfa	  er	   fötlun	  sem	  ekki	  verður	   læknuð	  að	  fullu	  en	  

halda	  má	  einkennum	  hennar	  niðri,	   sé	  gripið	  nógu	  snemma	   inn	   í	  aðstæður	  með	  

gagnreyndum	   aðferðum.	   Í	   ritgerð	   þessari	   verður	   varpað	   ljósi	   á	   hvaða	   hlutir	  

einkenna	   einhverfu,	   hverjar	   birtingarmyndir	   hennar	   eru	   og	   hversu	   miklu	   máli	  

kennsluaðferðin	  TEACCH	  skiptir	  fyrir	  einhverf	  börn	  í	  grunnskólum.	  	  

Í	   fyrsta	  kafla	  ritgerðarinnar	  verður	  fjallað	  almennt	  um	  einhverfu,	  orsakir	  hennar	  

og	   birtingarmyndir.	   Þar	   á	   eftir	   verður	   farið	   í	   gegnum	   mismunandi	   flokka	  

einhverfurófsins,	   greiningarferli	   og	   tíðni.	   Í	   öðrum	   hluta	   ritgerðarinnar	   verður	  

fjallað	  um	  lög	  og	  reglugerðir	  sem	  viðkemur	  málefnum	  fatlaðra	  grunnskólabarna.	  

Þriðji	   kafli	   ritgerðarinnar	   fjallar	   um	   kennsluaðferðina	   TEACCH	   (Treatment	   and	  

Education	   of	   Autistic	   and	   Communication	   Handicapped	   Children).	   Þar	   verður	  

fjallað	   ítarlega	   um	   innihald	   kennsluaðferðarinnar	   auk	   þess	   hvernig	   nota	   má	  

aðferðina	  í	  kennslu	  barna	  með	  einhverfu,	  þannig	  að	  þau	  eigi	  möguleika	  á	  að	  fóta	  

sig	  í	  lífinu	  eins	  og	  best	  verður	  á	  kosið.	  Viðfangsefnið	  var	  valið	  þar	  sem	  höfundar	  

hafa	  mikinn	  áhuga	  á	  einhverfu	  og	  þeirri	  þjónustu	  sem	  einhverf	  börn	  eiga	  rétt	  á,	  

auk	   persónulegrar	   reynslu	   af	   einhverfum	   börnum.	   Höfundar	   vildu	   kynna	   sér	  

hvaða	  úrræði	  væru	  í	  boði	  fyrir	  einstaklinga	  með	  röskun	  á	  einhverfurófi	  og	  tileinka	  

sér	  eina	  aðferð	  sem	  gæti	  nýst	  þeim	  í	  lífi	  og	  starfi	  að	  loknu	  námi.	  

2.	  Einhverfa	  
	  

Orðið	  einhverfa	  var	  fyrst	  skilgreint	  árið	  1912	  af	  vísindamanninum	  Eugene	  Bleuler.	  

Bleuler	  hafði	  einnig	  lagt	  fram	  tillögu	  um	  skilgreiningu	  á	  geðklofa	  til	  að	  greina	  frá	  

ástandi	   sem	   lýsir	   sundrun	   á	   hugmyndatengslum	   (Robledo	   og	   Kucharski,	   2008).	  

Það	  var	  síðan	  árið	  1943	  sem	  bandarískur	  læknir	  að	  nafni	  Leo	  Kanner	  birti	  grein	  í	  

tímariti,	  þar	  sem	  hann	  lýsti	  ellefu	  börnum	  og	  talaði	  um	  að	  þau	  lifðu	  í	  sínum	  eigin	  

hugarheimi,	   ásamt	   því	   að	   eiga	   í	   erfiðleikum	   með	   að	   tengjast	   öðru	   fólki	  

tilfinningatengslum.	  Einnig	  kom	  þar	   fram	  að	  börnin	  væru	  sein	   í	  málþroska.	  Ekki	  

mátti	  sjá	  neina	  tengingu	  í	  máli	  þeirra	  og	  sum	  þeirra	  töluðu	  jafnvel	  ekkert.	  Börnin	  

léku	  sér	  á	  einkennilegan	  hátt	  og	  oftast	  fólst	  leikur	  þeirra	  í	  endurtekningu	  á	  sömu	  

athöfnunum.	  Kanner	  kallaði	  þetta	  hátterni	  barnaeinhverfu	  og	  enn	  þann	  dag	  í	  dag	  

eru	   þessi	   einkenni	   í	   gildi.	   Skilningur	   manna	   á	   orsökum	   fyrirbærisins	   hefur	   þó	  

breyst	  talsvert.	  Í	  áratugi	  eftir	  að	  greinin	  var	  birt	  voru	  menn	  á	  því	  að	  Kanner	  hafi	  

uppgötvað	  nýja	  og	   jafnframt	   sérstaka	   tegund	  af	  geðveiki	   sem	  ætti	  bara	  við	  um	  

börn.	   Hún	   var	   skilgreind	   sem	   bernskugeðklofi.	   Það	   var	   þó	   ekki	   fyrr	   en	   upp	   úr	  

áttunda	  áratugnum	  sem	  niðurstöður	  rannsókna	  sýndu	  fram	  á	  að	  ekkert	  væri	  skylt	  

með	  einhverfu	  og	  geðklofa.	  	  

Með	  ítrekuðum	  rannsóknum	  varð	  skilningur	  á	  einhverfu	  sá	  að	  um	  væri	  að	  ræða	  

þroskatruflun,	  þar	  sem	  hegðunareinkennin	  lýstu	  sér	  sem	  frávik	  í	  vitsmunaþroska.	  

Í	   greininni	   sem	   Kanner	   skrifaði	   árið	   1943	   leitaðist	   hann	   eftir	   að	   skýra	   orsakir	  

einhverfu	   og	   var	   þeirrar	   skoðunar	   að	   einhverfa	   væri	  meðfædd.	   Einhverju	   síðar	  

fór	  hann	  þó	  að	  hallast	  að	  því	  að	  einhverfa	  ætti	  rætur	  sínar	  að	  rekja	  til	  uppeldis,	  

þar	  sem	  stór	  þáttur	   í	  því	  hvernig	  einstaklingur	  væri	  uppbyggður	  væri	   í	  höndum	  

foreldra.	   Vísa	  má	   þeirri	   skoðun	   til	   tíðarandans	   á	   þeim	   tíma.	   Talið	   var	   að	   börn	  

þessara	   foreldra	   fengju	   ekki	   nógu	  mikla	   hlýju	   og	   að	   engin	   tilfinningaleg	   örvun	  

ætti	  sér	  stað	  innan	  heimilis	  barnsins.	  Því	  var	  haldið	  fram	  að	  til	  þess	  að	  barn	  gæti	  

átt	   í	   tilfiningatengslum	   við	   foreldra	   og	   fjölskyldu	   þyrfti	   að	   örva	   slík	   tengsl.	   Ef	  

foreldrum	   tækist	   ekki	   að	   örva	   þessi	   tengsl	   færi	   barnið	   að	   leita	   inn	   á	   við	   og	  

myndaði	  með	  sér	  harðan	  skráp	  til	  að	  koma	  í	  veg	  fyrir	  höfnun	  eins	  og	  þá	  sem	  þau	  

höfðu	  orðið	  fyrir	  frá	  sínum	  nánustu.	  	  

Í	  upphafi	  áttunda	  áratugarins	  kom	  það	  síðan	  í	  ljós	  að	  ekkert	  væri	  sammerkt	  með	  

uppeldi	  barna	  og	  einhverfu.	  Niðurstöður	  rannsókna	  á	  þeim	  tíma	  sýndu	  fram	  á	  að	  

um	  truflun	  í	  miðtaugakerfi	  væri	  að	  ræða	  og	  því	   lutu	  félagslegar	  ástæður	  í	   lægra	  

haldi	   fyrir	   líffræðilegum	   orsökum	   einhverfu.	   Í	   lok	   áttunda	   áratugarins	  

sammæltust	   menn	   um	   að	   um	   að	   orsökin	   væri	   að	   öllum	   líkindum	   líffræðileg.	  

Þegar	   kom	   að	   því	   að	   skoða	   hvaða	   líffræðilegu	   orsakir	   lægju	   að	   baki	   einhverfu	  

vandaðist	  hins	  vegar	  málið.	  Eitt	  var	  þó	  vitað;	  að	  erfðir	  spiluðu	  að	  einhverju	  leyti	  

inn	  í	  en	  ekki	  var	  enn	  komið	  á	  hreint	  hvað	  það	  var	  sem	  olli	  því	  að	  börn	  greindust	  

einhverf.	  Í	  dag	  eru	  taldar	  miklar	  líkur	  á	  því	  að	  eignist	  foreldrar	  sem	  eiga	  fyrir	  barn	  

með	   einhverfu	   annað	   barn,	   að	   þá	   greinist	   það	   með	   sömu	   röskun	   (Páll	  

Magnússon,	  1993).	  Fyrstu	  rannsóknir	  á	  því	  hvort	  endurtekning	  sé	  hjá	  foreldrum	  

einhverfra	  barna	  eignist	  þau	  annað	  barn,	  sýndu	  fram	  á	  að	  um	  2%	  líkur	  væri	  á	  að	  

foreldrar	   eignuðust	   annað	   einhverft	   barn.	   Nýlegar	   erlendar	   rannsóknir	   benda	  

hins	  vegar	   til	  þess	  að	   líkurnar	  séu	  mun	  meiri	  eða	  nær	  20%.	  Þá	  er	  einnig	  átt	  við	  

allar	   raskanir	   á	   einhverfurófi,	   ekki	   bara	   dæmigerða	   einhverfu	   (Greiningar-‐	   og	  

ráðgjafarstöð	  ríkisins,	  e.d.a).	  

Opinberlega	   er	   einhverfa	   skilgreind	   sem	   gagntæk	   þroskaröskun	   sem	   hamlar	  

þroska	   viðkomandi	   einstaklings.	   Einhverfa	   hefur	   reynst	   vísindamönnum	   erfið	  

viðfangs	  en	  þeir	  hafa	  þó	  komist	  að	  raun	  um	  að	  hún	  sé	  flókið	  fyrirbæri	  (Robledo	  

og	   Kucharski,	   2008).	   Þegar	   rætt	   er	   um	   einhverfu	   er	   oftast	   talað	   um	   röskun	   á	  

einhverfurófi	   og	   má	   segja	   að	   einhverfurófið	   sé	   ansi	   vítt	   hugtak	   sem	   á	   sér	  

mismunandi	   birtingarmyndir.	   Einhverfa	   er	   talin	   taugaröskun	   sem	   hefur	  

umfangsmikil	  áhrif	  á	  daglegt	  líf	  einstaklingsins	  og	  getur	  verið	  mjög	  breytileg	  og	  af	  

mismunandi	  styrkleika.	  Það	  sem	  einkennir	  einstakling	  með	  röskun	  á	  einhverfurófi	  

eru	   aðalega	   þrír	   þættir:	   skert	   færni	   til	   að	   taka	   þátt	   í	   félagslegum	   samskiptum,	  

slakur	  málþroski	  og	  færni	   í	  tjáskiptum	  sem	  er	  ekki	   í	  samræmi	  við	   jafnaldra.	  Auk	  

þess	  glímir	  einstaklingurinn	  stundum	  við	  áráttukennda	  og	  sérkennilega	  hegðun.	  	  

Flestir	  einstaklingar	  sem	  greinast	  með	  einhverfu	  eiga	  það	  sameiginlegt	  að	  eiga	  í	  

vandkvæðum	   með	   samskipti	   við	   aðra.	   Ósveigjanleiki	   í	   hugsun	   leiðir	   oft	   til	  

árekstra	  við	  fólkið	  í	  kringum	  þá	  og	  einstaklingurinn	  upplifir	  umhverfið	  öðruvísi	  en	  

aðrir.	   Einhverfir	   einstaklingar	   haga	   sér	   oft	   ekki	   í	   samræmi	   við	   það	   sem	   við	  

þekkjum	  og	  getur	  áráttuhegðun	  þeirra	  verið	  mjög	  áberandi.	  Erfitt	  getur	  verið	  að	  

horfast	   í	  augu	  við	  einhverfa	  einstaklinga	  og	  stafar	  það	  af	  hversu	  erfitt	  þeir	  eiga	  

með	   að	   mynda	   tilfinningaleg	   tengsl	   við	   annað	   fólk	   (Umsjónarfélag	   einhverfra,	  

e.d.a).	  

2.1.	  Orsök	  og	  birtingarmynd	  einhverfu	  

Erfitt	  hefur	  reynst	  að	  henda	  reiður	  á	  orsökum	  einhverfu	  og	  eru	  ýmsar	  kenningar	  

þar	   um.	   Það	   kemur	   því	   ekki	   á	   óvart	   að	   enn	   hafi	   ekki	   fundist	   nein	   lækning	   við	  

einhverfu.	  Vísindamenn	  eru	  alltaf	  að	  færast	  nær	  því	  að	  skilgreina	  sjúkdóminn	  og	  

átta	  sig	  á	  genatískum	  rótum	  hans.	  Þeir	  hafa	  hins	  vegar	  ekki	  náð	  að	  einangra	  eina	  

orsök	   eða	   orsakir	   út	   af	   fyrir	   sig.	   Þó	   eru	   til	   menn	   sem	   vilja	   halda	   því	   fram	   að	  

bólusetningar	  eigi	  sök	  á	  aukinni	  tíðni	  einhverfu	  síðustu	  áratugi.	  Vísindamenn	  sem	  

styðja	   þá	   kenningu	   segja	   hana	   vera	   komna	   til	   sökum	  þungmálma	   sem	   finnist	   í	  

einstaka	  bóluefnum.	  Þeir	   segja	  að	  metýl-‐kvikasilfur,	   sem	  er	  eiturefni	  og	   finnst	   í	  

þungmálmum,	  geti	  haft	  veruleg	  áhrif	  á	  ung	  börn.	  Sumir	  læknar	  telja	  að	  einkenni	  

metýl-‐kvikasilfurseitrunar	  séu	  svipuð	  og	  einkenni	  einhverfu	  og	  telja	  þeir	  að	  mörg	  

börn	  sem	  greind	  hafa	  verið	  með	  einhverfu	  kunni	  að	  hafa	  haft	  of	  mikið	  kvikasilfur	  

í	  blóðinu,	   sem	  megi	   í	  allmörgum	  tilfellum	  rekja	   til	  bólusetninga.	  Þessi	  börn	  hafi	  

verið	  ófær	  um	  að	  losa	  sig	  við	  efnið	  úr	  líkamanum,	  eins	  og	  önnur	  börn	  gera.	  Það	  

hafi	  þær	  afleiðingar	  að	  þessi	  börn	  hafi	  sýnt	  sterk	  einhverfueinkenni.	  Erfitt	  hefur	  

reynst	   að	   samþykkja	   þessa	   kenningu	   þar	   sem	   ekki	   eru	   til	   neinar	  

langtímarannsóknir	  sem	  benda	  til	  tengsla	  á	  milli	  kvikasilfurs	  og	  einhverfu.	  Rétt	  er	  

þó	  að	  benda	  á	  að	  þessi	  kenning	  á	  við	  um	  tiltölulega	   fá	  einhverf	  börn.	  Auk	  þess	  

eru	   framleiðendur	   bóluefnanna	   hættir	   að	   nota	   þungmálma	   en	   tíðni	   einhverfu	  

heldur	  samt	  sem	  áður	  áfram	  að	  aukast.	  Því	  til	  viðbótar	  má	  einnig	  nefna	  að	  metýl-‐

kvikasilfur	  er	  að	  finna	  í	  sjávarfangi	  og	  auðveldara	  er	  að	  rekja	  kvikasilfurseitrun	  til	  

ákveðinnar	   bólusetningar	   heldur	   en	   að	   fara	   yfir	   matseðil	   barnsins	   síðustu	   ára	  

(Robledo	  og	  Kucharski,	  2008).	  	  

Það	  eru	  því	  margir	   sem	  álita	   að	  orsökina	  megi	   rekja	   til	   bólusetninga	   á	   rauðum	  

hundum,	  mislingum	  og	  hettusótt.	  Rannsóknir	  hafa	  þó	  ekki	  sýnt	  fram	  á	  það	  með	  

öruggum	  hætti	  að	  bólusetningar	  orsaki	  einhverfu	  (Pierangelo,	  R.	  og	  Giuliani,	  G.,	  

2008).	   Ákveðnir	   sérfræðingar	   telja	   núorðið	   að	   erfðafræðilegir	   þættir	   leiki	   stórt	  

hlutverk	  í	  þroskaröskun	  einstaklinga	  með	  einhverfu	  og	  margar	  rannsóknir	  styðja	  

þá	   kenningu.	   Það	   virðist	   sem	   samverkan	   ákveðins	   hóp	   litninga	   eigi	   þar	   hlut	   að	  

máli.	   Frekari	   rannsóknir	   eru	   samt	   sem	   áður	   nauðsynlegar	   til	   að	   skýra	  

nákvæmlega	   hvað	   gerist	   í	   genunum	   og	   hvenær	   það	   á	   sér	   stað	   (Robledo	   og	  

Kucharski,	   2008).	   Ekki	   er	   þó	   talið	   að	   um	   eitthvað	   eitt	   gen	   sé	   að	   ræða	   heldur	  

fjölgenavandamál	   (Pierangelo	   og	   Giuliani,	   2008).	   Erfðafræðin	   ein	   og	   sér	   getur	  

hins	  vegar	  ekki	  útskýrt	  hvers	  vegna	  einhverfa	  kemur	  til.	  Margir	  vísindamenn	  telja	  

að	  ytri	  aðstæður	  og	  umhverfisþættir,	  hafi	  sitt	  að	  segja.	  Margar	  skoðanir	  eru	  á	  því	  

og	  eru	  ekki	  allir	   sammála	  um	  hvaða	  ytri	  aðstæður	  valdi	  einhverfu,	  en	  þær	  geta	  

verið	   allt	   frá	   bólusetningu	   til	   eiturefna	   í	   umhverfinu.	   Þegar	   verið	   er	   að	   greina	  

einhverfu	   er	   litið	   til	   nokkurra	   þátta,	   einstaklingar	   þurfa	   að	   hafa	   eitt	   eða	   fleiri	  

atriði	  úr	  hverjum	  þætti	  fyrir	  sig	  til	  að	  vera	  talin	  einhverf.	  Þessir	  þættir	  skiptast	   í	  

þrjá	  meginflokka:	  

Fyrsti	   flokkurinn	   er	   félagsleg	   tengsl.	   Barn	   sem	   greinist	   með	   einhverfu	   á	   oft	   í	  

miklum	   erfiðleikum	   með	   að	   mynda	   félagsleg-‐	   og	   tilfiningaleg	   tengsl	   við	   fólk	  

almennt.	   Einhverf	   börn	   skilja	   ekki	   faðmlög,	   kossa	  og	  þess	  háttar	   og	   sýna	  engin	  

viðbrögð	  ef	  tekið	  er	  utan	  um	  þau.	  Sum	  einhverf	  börn	  glíma	  við	  snertifælni	  og	  þarf	  

því	   oft	   að	   fara	   varlega	   í	   samskiptum	   við	   þau.	   Hver	   og	   einn	   einstaklingur	   er	   þó	  

misviðkvæmur	  fyrir	  snertingu.	  Einhverf	  börn	  eiga	  einnig	  erfitt	  með	  að	  setja	  sig	   í	  

spor	   annarra	  og	   eiga	  þannig	   erfitt	  með	  að	   skilja	   líðan	   fólks	   í	   kringum	  þau.	   Þau	  

geta	   til	   að	  mynda	   lent	   í	  miklum	   erfiðleikum	  með	   að	  meta	   hvernig	   þau	   eigi	   að	  

haga	  sér	  í	  ákveðnum	  aðstæðum	  t.d.	  á	  almannafæri.	  Ef	  þau	  geta	  öskrað	  heima	  hjá	  

sér	   þá	   skilja	   þau	   ekki	   afhverju	   þau	  mega	   ekki	   gera	   það	   í	   Kringlunni	   (Ægir	  Már	  

Þórisson,	   e.d.).	   Það	   getur	   reynst	   þrautin	   þyngri	   að	   koma	   upplýsingum	   til	  

einhverfra	   þannig	   að	   þeir	   meðtaki	   innihaldið.	   Hugur	   þeirra	   er	   ófær	   um	   að	  

samræma	   skynjanir	   og	   lesa	   úr	   þeim,	   þannig	   verður	   til	   algjör	   óreiða	   í	   hugum	  

þeirra	  (Robledo	  og	  Kucharski,	  2008).	  

Annar	  flokkurinn	  er	  tjáskipti	  og	  málþroski.	  Málþroski	  hjá	  börnum	  með	  einhverfu	  

er	   mismikill.	   Í	   sumum	   tilvikum	   geta	   þau	   talað	   endalaust	   og	   þá	   oftast	   um	  

áhugamál	  sín	  en	  svo	  eru	  önnur	  sem	  tala	  lítið	  og	  jafnvel	  ekkert.	  Rannsóknir	  sýna	  

þó	  að	  þau	  börn	  sem	  ekki	  fá	  talþjálfun	  læra	  ekki	  að	  tala.	  Tónhæð	  einhverfra	  getur	  

líka	  verið	  sú	  sama	  hvert	  sem	  umræðuefnið	  er,	  barnið	  talar	  í	  sömu	  tóntegund,	  of	  

lágt	  eða	  of	  hátt	  (Ægir	  Már	  Þórisson,	  e.d.).	   	  Einhverf	  börn	  eiga	  það	  til	  að	  tileinka	  

sér	  bergmálstal	  en	  þá	  hermir	  barnið	  eftir	  þeim	  sem	  er	  að	  tala	  án	  þess	  þó	  að	  vita	  

nákvæmlega	   hvað	   viðkomandi	   er	   að	   segja	   og	   skilur	   það	   jafnvel	   ekki.	   Þau	   geta	  

endurtekið	   það	   sem	   þau	   heyrðu	   fyrir	   mánuði,	   viku	   eða	   nokkrum	   dögum,	  

stundum	   getur	   því	   fylgt	   sérstakur	   talandi.	   Bergmálstal	   er	   þó	   ekki	   bundið	   við	  

einhver	   sérstök	   orð	   (Robledo	   og	   Kucharski,	   2008).	   Hvað	   varðar	   skilning	   þá	   er	  

hann	  eitt	  af	  þeim	  atriðum	  sem	  einstaklingar	  með	  einhverfu	  eiga	  oft	  í	  erfiðleikum	  

með.	   Þeim	   reynist	   t.a.m.	   erfitt	   að	   skilja	  mun	  á	  persónufornöfnum	  og	   gera	   ekki	  

greinamun	  á	  því	  þegar	  þau	  eru	  spurð	  að	  nafni	  hvort	  um	  sé	  að	  ræða	  spyrjandann	  

eða	  þau	  sjálf	  (Ægir	  Már	  Þórisson,	  e.d.).	  Flestir	  eiga	  þeir	  einnig	  í	  erfiðleikum	  með	  

að	  horfa	  í	  augun	  á	  fólki	  og	  sumir	  geta	  það	  jafnvel	  alls	  ekki.	  Þar	  af	  leiðandi	  lenda	  

þeir	  oft	  í	  vandræðum	  með	  að	  byrja	  og	  enda	  samræður	  við	  aðra.	  Það	  getur	  einnig	  

reynst	   þeim	  þrautaganga	   að	   fara	   eftir	   fyrirmælum	  eða	   spyrja	   spurninga.	   Því	   er	  

gott	  að	  búta	  niður	  fyrirmælin	  og	  þegar	  einstaklingurinn	  hefur	  áttað	  sig	  á	  því	  sem	  

sagt	  var	  er	  hægt	  að	  koma	  að	  næstu	  spurningu	  (Umsjónarfélag	  einhverfra,	  e.d.b).	  

Þriðji	   flokkurinn	   er	   sérkennileg	   og	   áráttukennd	   hegðun:	   Sérkennileg	   hegðun	  

getur	   einkennt	   einhverfan	   einstakling	   og	   sem	   dæmi	   getur	   einhverfur	  

einstaklingur	  setið	  og	  ruggað	  sér	  svo	  tímum	  skiptir	  án	  þess	  að	  stoppa.	  Stundum	  

er	  talað	  um	  að	  barn	  „stagli”	  en	  þá	  er	  átt	  við	  ákveðna	  hegðun	  sem	  barnið	  getur	  

gert	  stanslaust	  án	  þess	  að	  stoppa.	  Læknar	  gefa	  ekki	  allir	  sömu	  skýringu	  á	  stagli.	  

Sumir	  vilja	  meina	  að	  barn	  sem	  kemst	  í	  uppnám	  leiti	  í	  staglahegðun	  til	  þess	  að	  róa	  

sig	   niður.	   Þó	   er	   vert	   að	   taka	   það	   fram	   að	   staglhegðun	   hjá	   einhverfum	   er	   ekki	  

alltaf	  sú	  sama	  og	  getur	  tekið	  á	  sig	  ýmsar	  birtingarmyndir	  (Robledo	  og	  Kucharski,	  

2008).	  Áráttuhegðun	  sést	  hjá	  flestum	  einhverfum	  einstaklingum	  og	  getur	  lýst	  sér	  

þannig	   að	  einstaklingur	   sem	  hefur	   áráttu	   fyrir	   ákveðnum	  hlut	   getur	   verið	  mjög	  

fróður	  um	  þann	  hlut/málefni,	  getur	  talað	  endalaust	  um	  áráttu	  sína	  og	  vill	  ólmur	  

segja	   öllum	   í	   kringum	   sig	   frá	   málefninu.	   Það	   getur	   svo	   reynst	   erfitt	   fyrir	   hinn	  

einhverfa	   einstakling	   að	   skilja	   afhverju	   aðrir	   í	   kringum	   hann	   hafa	   ekki	   sama	  

áhuga,	   hann	   greinir	   jafnframt	   ekki	   á	   milli	   raunveruleika	   og	   hins	   ímyndaða	  

veruleika	  (Umsjónarfélag	  einhverfra,	  e.d.b).	  

2.2.	  Mismunandi	  flokkar	  á	  einhverfurófinu	  

Einhverfurófinu	  er	  skipt	  niður	   í	  nokkrar	  greinar	   til	  að	  varpa	   ljósi	  á	  hvar	  á	   rófinu	  

einstaklingar	   eru	   staddir.	   Hér	   að	   neðan	   eru	   nokkrir	   flokkar	   einhverfurófsins	  

útlistaðir.	  

Í	   daglegu	   tali	   er	   oftast	   nær	   talað	   um	   einhverfu	   sem	   dæmigerða	   einhverfu.	   Er	  

þetta	   sá	   flokkur	   á	   einhverfurófinu	   sem	   er	   einna	   helst	   líkur	   kenningu	   Kanners.	  

Einnig	   hefur	   verið	   talað	   um	   bernskueinhverfu	   þegar	   rætt	   er	   um	   dæmigerða	  

einhverfu	   en	   þá	   er	   átt	   við	   að	   einkenni	   komi	   fram	   á	   fyrstu	   árum	   barnsins.	  

Einstaklingar	  sem	  uppfylla	  greiningarskilyrði	  um	  einhverfu	  þurfa	  að	  sýna	  fram	  á	  

einkenni	  á	  að	  minnsta	  kosti	  einu	  af	  ofangreindum	  sviðum	  fyrir	  þriggja	  ára	  aldur.	  

Þegar	  fram	  líða	  stundir	  má	  gera	  ráð	  fyrir	  að	  meira	  beri	  á	  einu	  sviði	  en	  öðru.	  Það	  

fer	  eftir	  þroska	  einstaklinganna.	  Hægt	  er	  að	  greina	  einkennin	  á	  mælikvarða	  sem	  

er	  allt	   frá	  því	  að	  vera	  alvarleg	  þroskaröskun	  að	  því	  að	  vera	  vel	  virk	   (Robledo	  og	  

Kucharski,	   2008).	   Þó	   verður	  að	  gæta	  þess	  að	  hafa	   fyrirvara	  þegar	   fjallað	  er	  um	  

svokallaða	   dæmigerða	   einhverfu.	   Orðið	   einhverfa,	   autismi	   er	   oft	   notað	   með	  

losaralegum	   hætti	   um	   ásigkomulag	   einstaklinga	   sem	   eiga	   í	   miklum	   eða	   litlum	  

vandræðum	  félagslega	  vegna	  sérvisku	  sinnar	  (Þorsteinn	  Antonsson,	  1998).	  

Börn	  með	  dæmigerða	  einhverfu	  skortir	  hæfni	  til	  að	  skapa	  félagsleg	  tengsl,	  þeim	  

er	  ómögulegt	  að	  sýna	  gagnkvæm	  samskipti	  eins	  og	  venjuleg	  börn	  gera.	  Þau	  horfa	  

ekki	  í	  augu	  fólks,	  svara	  ekki	  kalli,	  jafnvel	  þótt	  á	  þau	  sé	  kallað	  með	  nafni.	  Þau	  sýna	  

ekki	  frumkvæði	  í	  leik	  við	  önnur	  börn	  og	  virða	  bendingar	  annars	  fólks	  ekki	  viðlits.	  

Einnig	  sýna	  þau	  áráttukennda	  hegðun	  og	  eiga	  í	  erfiðleikum	  með	  að	  bregða	  út	  af	  

daglegum	  vana.	  Þau	  vilja	  hafa	  reglu	  á	  hlutunum	  og	  eiga	  það	  jafnvel	  til	  að	  borða	  

samloku	  alltaf	  með	  sama	  hætti,	  t.d.	  borða	  alltaf	  í	  sömu	  röð,	  áleggið	  fyrst,	  brauðið	  

svo	  og	  að	  endingu	  salatið.	  Börn	  með	  dæmigerða	  einhverfu	  eiga	  í	  erfiðleikum	  með	  

að	  sýna	  tilfinningar	  og	  tjá	  hugsanir	  sínar.	  Þau	  eiga	  það	  til	  að	  tala	  alls	  ekki	  og	  ef	  

þau	  gera	  það,	  nota	  þau	  til	  þess	  fá	  orð	  og	  vita	  jafnvel	  ekki	  hvernig	  á	  að	  nota	  þau.	  

Framsetning	   þeirra	   er	   jafnframt	   eintóna	   og	   reynist	   þeim	   ógerlegt	   að	   glæða	  

setningar	  lífi.	  Þau	  eiga	  erfitt	  með	  að	  ná	  góðu	  valdi	  á	  reglum	  í	  samræðum	  þ.e.	  að	  

tala	  og	  hlusta,	  þau	  vilja	  grípa	  fram	  í	  þegar	  aðrir	  tala	  og	  geta	  jafnframt	  misst	  allan	  

áhuga	   í	  miðjum	  samræðum	  og	  þagna	  algjörlega.	  Fram	  að	  tveggja	  ára	  aldri	  hafa	  

þessi	   börn	   mögulega	   ekki	   sagt	   eitt	   einasta	   orð.	   Ef	   þau	   hins	   vegar	   hafa	   sagt	  

eitthvað	   eru	   orðin	   notuð	   samhengislaust	   og	   mögulega	   röng	   orð	   við	   ákveðnar	  

aðstæður,	  þau	  eru	  ófær	  um	  að	  fylgja	  eftir	  flóknum	  leiðbeiningum	  og	  ná	  ekki	  að	  

tileinka	   sér	   huglæga	   merkingu	   að	   baki	   ákveðnum	   orðum.	   Þau	   geta	   mögulega	  

skilið	  hvað	  hamar	  er	  en	  átta	   sig	  alls	  ekki	  á	  merkingu	  orðsins	   ,,ást”	   (Robledo	  og	  

Kucharski,	  2008).	  

Ódæmigerð	  einhverfa	   er	  ólík	   dæmigerðri	   einhverfu	   að	  því	   leyti	   að	  hún	  greinist	  

ekki	  fyrr	  en	  eftir	  að	  börn	  hafa	  náð	  þriggja	  ára	  aldri.	  Hegðun	  þeirra	  uppfyllir	  ekki	  

öll	   greiningarviðmið	   einhverfu,	   þ.e.	   gagnkvæmt	   félagslegt	   samspil,	   mál	   og	  

tjáskipti	   og	   sérkennilegrar	   og	   áráttukenndrar	   hegðunar	   (Robledo	   og	   Kucharski,	  

2008).	  Ástandið	  getur	  því	  að	  öllu	   jöfnu	  verið	  vægara	  en	   í	  dæmigerðri	  einhverfu	  

og	  einkennin	  eru	   yfirleitt	   færri.	   Þó	  er	   því	   oft	   þannig	   farið	   að	  þótt	   einkenni	   séu	  

vægari	  og	  jafnvel	  færri	  þarf	  einstaklingur	  með	  ódæmigerða	  einhverfu	  að	  fá	  sömu	  

þjónustu	  og	  samskonar	  meðferð	  og	  þeir	  sem	  greinast	  með	  dæmigerða	  einhverfu	  

(Greiningar-‐	  og	  ráðgjafarstöð	  ríkisins,	  e.d.c).	  

Aspergerheilkenni	   er	   skilgreint	   sérstaklega	   þar	   sem	   þessi	   flokkur	   er	   ansi	  

frábrugðinn	   öðrum	   flokkum	   einhverfunnar	   (Robledo	   og	   Kucharski,	   2008).	  

Aspergerheilkennið	   hefur	   verið	   þekkt	   frá	   árinu	   1944	   þegar	   austurríski	  

barnalæknirinn	  Hans	  Asperger	  lýsti	  því	  fyrstur	  manna.	  Þar	  sem	  svo	  stutt	  er	  frá	  því	  

liðið	  að	  menn	  komu	  sér	  saman	  um	  samsvarandi	  reglur	  um	  greiningu	  þess	  hefur	  

ekki	   gefist	   tími	   til	   að	   gera	   langtímarannsóknir	   sem	   gætu	   sagt	   til	   um	   þróun	   og	  

horfur	  Aspergerheilkennis	  (Greiningar-‐	  og	  ráðgjafarstöð	  ríkisins,	  e.d.c).	  Börn	  sem	  

greind	  eru	  með	  Aspergerheilkenni	  greinast	  oft	  seinna	  en	  þau	  sem	  eru	  greind	  með	  

dæmigerða	   einhverfu.	   Ástæðuna	  má	  mögulega	   rekja	   til	   þess	   að	   hinn	   venjulegi	  

leikmaður	   áttar	   sig	   ekki	   á	   einhverfueinkennum	   einstaklings	   með	  

Aspergerheilkenni.	  Aspergerheilkennið	  er	  því	  oft	  ekki	   greint	   fyrr	  en	  barnið	   fer	   í	  

reglulegt	   eftirlit	   hjá	   barnalækni	   sem	   þekkir	   inn	   á	   einkennin	   (Robledo	   og	  

Kucharski,	  2008).	  Eitt	  mikilvægasta	  einkennið	   sem	  skilur	  Aspergerheilkennið	   frá	  

einhverfu	  er	  að	  þar	  er	  ekki	  að	  finna	  almenna	  málþroskaseinkun.	  Sé	  hún	  til	  staðar	  

má	   útiloka	   greiningu	   um	   Aspergerheilkenni	   (Steindal	   og	   Jorden,	   1998).	  

Einstaklingur	   með	   Aspergerheilkenni	   sýnir	   ekki	   augljós	   einkenni	   dæmigerðar	  

einhverfu	   á	   sviðunum	   þremur.	   Eitt	   er	   þó	   sameiginlegt	   með	   börnum	   með	  

dæmigerða	   einhverfu	   og	   Aspergerheilkenni	   og	   það	   er	   að	   öll	   eiga	   þau	   það	  

sameiginlegt	  að	  glíma	  við	  vanhæfni	   í	   félagslegum	  tengslum.	  Einhverf	  börn	  sýna	  

a.m.k.	   tvö	   af	   eftirfarandi	   einkennum;	   þau	   eiga	   í	   erfiðleikum	   með	   að	   viðhalda	  

augnsambandi,	   sýna	   svipbrigði	   auk	   bendingar.	   Þau	   ná	   ekki	   að	   mynda	   eðlieg	  

tengsl	  við	  jafnaldra,	  hafa	  ekki	  þörf	  fyrir	  að	  deila	  áhugamálum	  sínum	  og	  afrekum	  

með	   öðrum	   börnum/fólki.	   Þau	   sýna	   engin	   viðbrögð	   gagnvart	   öðrum	   og	   virðist	  

skorta	   samúð	   í	   garð	   annarra.	   Einnig	   eiga	   þau	   til	   að	   sýna	   áráttu-‐	   og	  

þráhyggjukennda	  hegðun.	   Sem	  dæmi	  má	  nefna	   að	  blaka	  höndum,	   auk	  þess	   að	  

hafa	   þörf	   fyrir	   að	   sýna	   ákveðna	   hegðun	   og	   fylgja	   ákveðnu	   mynstri.	   Þau	   geta	  

komist	  í	  uppnám	  ef	  breytingar	  verða	  á	  umhverfi	  þeirra	  þótt	  smávægilegar	  séu	  og	  

skipti	   í	   raun	   ekki	  máli.	   Ákveðin	   viðfangsefni	   geta	   einnig	   átt	   hug	   þeirra	   allan	   og	  

eiga	   þau	   til	   að	   sýna	   þráhyggjukennda	   hegðun	   í	   samræmi	   við	   þau	   (Robledo	   og	  

Kucharski,	   2008).	   Þráhyggja	   gagnvart	   þessum	   hlutum	   getur	   verið	   kröftug	   og	  

snúist	  um	  afmarkað	  og	  stelgt	  áhugasvið	  (Steindal	  og	  Jorden,	  1998).	  

Einhverf	  börn	  eiga	  erfitt	  með	  að	  laga	  sig	  að	  umhverfinu	  og	  það	  gæti	  virst	  sem	  þau	  

skorti	  áhuga	  til	  þess.	  Þau	  fara	  oft	  einförum	  í	  skólum	  og	  virðast	  því	  kunna	  best	  við	  

sig	  ein.	  Þau	  eru	  oft	  einræn	  og	  kæra	  sig	  lítt	  um	  aðra.	  Þau	  eru	  vanaföst	  og	  bregðast	  

illa	  við	  ef	  brugðið	  er	  út	  af	  áætlun,	  t.d.	  ef	  keyra	  á	  aðra	  leið	  heim	  en	  vanalega.	  Börn	  

með	   Aspergerheilkenni	   eru	   oft	  mjög	   fróð	   um	   einn	   ákveðinn	   hlut,	   t.d.	   skordýr,	  

þvottavélar	   o.s.frv.	   og	   geta	   þau	   vitað	   allt	   sem	   hægt	   er	   að	   vita	   um	   þessa	   hluti	  

(Robledo	   og	   Kucharski,	   2008).	   Ástandið	   kemur	   snemma	   í	   ljós	   þó	   ekki	   sé	   um	  

einhvern	   tiltekinn	   aldur	   að	   ræða.	   Þó	   hafa	   lýsingar	   á	   Aspergerheilkenni	   bent	   til	  

þess	  að	  vandkvæðin	  komi	  í	  ljós	  eftir	  þriggja	  ára	  aldur	  (Steindal	  og	  Jorden,	  1998).	  

Rettsheilkenni	   er	   það	   heilkenni	   sem	   sérfræðinga	   greinir	   helst	   á	   um	   hvort	   að	  

tilheyri	   einhverfurófinu.	   Heilkennið	   er	   þó	   talið	   til	   einhverfurófsins	   þar	   sem	   of	  

margt	   er	   líkt	   með	   einhverfu	   til	   að	   hægt	   sé	   að	   líta	   framhjá	   því.	   Börn	   með	  

Rettsheilkenni	  þroskast	  eðlilega	  fyrstu	  mánuðina.	  Þau	   læra	  að	  skríða,	  segja	  örfá	  

orð	  en	  um	  18	  mánaða	  aldur	   fer	  þeim	  aftur	   í	  þroska.	  Þau	   fara	  að	  missa	  stjórn	  á	  

sjálfráðum	   hreyfingum	   eins	   og	   að	   viðhalda	   augnsambandi,	   ganga	   o.s.frv.	  

(Robledo	  og	  Kucharski,	  2008).	  



	   	  
	  

	   17	  

Það	   hægir	   á	   vexti	   höfuðummáls	   og	   göngulag	   getur	   orðið	   óstaðfast	   þannig	   að	  

barnið	   getur	   þurft	   á	   hjólastól	   eða	   hækjum	  að	   halda	   (umsjónarfélag	   einhverfra,	  

e.d.c).	   Rettsheilkennið	   er	   sjaldgæft	   og	   hrjáir	   oftast	   nær	   eingöngu	   stúlkur.	   Það	  

getur	  einnig	  verið	  banvænt	  í	  sumum	  tilfellum	  (Robledo	  og	  Kucharski,	  2008).	  Það	  

virðist	   vera	   að	   Rettsheilkennið	   hrjái	   eina	   stúlku	   af	   10.000	   (Umsjónarfélag	  

einhverfra,	   e.d.c)	   Börn	   sem	   greinast	   með	   Rettsheilkenni	   standa	   andspænis	  

miklum	  erfiðleikum	  en	  í	  dag	  eru	  batahorfur	  þeirra	  ívið	  skárri	  en	  áður	  þekktist.	  Því	  

má	  þakka	  bættum	  lífsskilyrðum	  sem	  og	  ýmsum	  meðferðarrúrræðum.	  Lyf	  eins	  og	  

dópamín	  og	  önnur	  skyld	  örvunarlyf	  virðast	  draga	  úr	   líkamlegum	  einkennum.	  Þó	  

eiga	   vísindin	   enn	   langt	   í	   land	   með	   að	   finna	   endanlega	   lækningu.	   Greina	   má	  

Rettsheilkennið	   í	   dag	   með	   litningaprófi.	   Svo	   má	   nefna	   aðrar	   gagntækar	  

þroskaraskanir	   en	   undir	   þær	   falla	   þeir	   einstaklingar	   sem	   eru	   með	   hamlandi	  

einkenni	   einhverfu.	  Greining	  þarf	   að	   fara	   fram	  aftur	   og	   aftur	   til	   að	  hægt	   sé	   að	  

staðfesta	  grun	  um	  einhverfu.	  Oftar	  en	  ekki	  er	  sá	  grunur	  á	  rökum	  reistur	  (Robledo	  

og	  Kucharski,	  2008).	  

2.3.	  Greining	  og	  tíðni	  einhverfu	  

Greiningar-‐	   og	   ráðgjafarstöð	   ríkisins	   starfar	   samkvæmt	   lögum	   nr.	   83/2003.	  

Tilgangur	   laganna	  er	  að	   tryggja	  börnum	  sem	  eru	  með	  alvarlegar	  þroskaraskanir	  

sem	   geta	   leitt	   til	   fötlunar	   greiningu,	   ráðgjöf	   og	   úrræði	   til	   þess	   að	   draga	   úr	  

afleiðingum	   röskunarinnar.	   Á	   vefsíðu	   Greiningar-‐	   og	   ráðgjafarstöðvar	   ríkisins	  

kemur	   fram	   að	   börnum	   og	   unglingum	   af	   öllu	   landinu	   sé	   sinnt	   og	   að	   hlutverk	  

hennar	   sé	   að	   meta	   þann	   vanda	   sem	   barnið	   glímir	   við.	   Auk	   þess	   að	   veita	  

foreldrum	   og	   öðrum	   forráðamönnum	   fræðslu	   um	   hvernig	   hægt	   sé	   að	   veita	  

viðeigandi	  meðferð	  til	  að	  bæta	  lífsgæði	  barnsins	  og	  fjölskyldu	  þess.	  Sérfræðingar	  

aðstoða	  einnig	  foreldra	  og	  foráðamenn	  með	  fræðslu	  um	  þær	  raskanir	  sem	  barnið	  

glímir	   við.	   Greiningarmiðstöðin	   veitir	   einnig	   fagaðilum	   fræðslu	   um	   fatlanir	   og	  

helstu	   meðferðarleiðir	   til	   þess	   að	   gera	   líf	   bans	   og	   foreldra	   eins	   auðvelt	   og	  

mögulegt	  er.	  	  

Þegar	  grunur	  vaknar	  um	  að	  ekki	  sé	  allt	  eðlilegt	  hjá	  barni	  fer	  foreldri	  að	  leita	  svara	  

og	  þar	  sem	  ekki	  er	  hægt	  að	  greina	  einhverfu	  með	  blóðprufu	  þarf	  barnið	  að	  fara	  í	  

læknisskoðun.	   Í	   framhaldi	   af	   því	   þurfa	   foreldrar	   að	   fara	   í	   viðtal	   þar	   sem	   saga	  



	   	  
	  

	   18	  

barnsins	  er	  rakin	  frá	  fæðingu	  til	  dagsins	  sem	  barnið	  kemur	  í	  viðtalið.	  Notast	  er	  við	  

þrjú	  megin	  atriði	  þegar	   leitað	  er	  að	  einhverfueinkennum	  og	  eru	  það	   tjáning	  og	  

mál,	  félagslegt	  samspil	  og	  áráttu-‐	  og	  þráhyggjuhegðun,	  eins	  og	  fyrr	  sagði.	  Þegar	  

tjáning	  og	  mál	  eru	  skoðuð	  er	  athugað	  hvort	  barnið	  hafi	  einkennilega	  málnotkun	  

og	   hvort	   hrynjandi	   sé	   sérkennilegur.	   Athugað	   er	   hvort	   hægt	   sé	   að	   halda	   uppi	  

samræðum	   við	   barnið	   sem	   inniheldur	   gagnkvæmni	   og	   svörun	   á	   því	   sem	   hinn	  

aðilinn	  hefur	  til	  málanna	  að	  leggja	  (Páll	  Magnússon,	  1997).	  	  

Félagslegt	   samspil	   er	   eitt	   þeirra	   einkenna	   sem	   kemur	   hvað	   fyrst	   fram	   hjá	  

einhverfum	  börnum.	  Barnið	  nær	  ekki	   tengingu	  við	   jafnaldra	   sína	  og	  augntengsl	  

eru	   lítil	   sem	  engin.	   Barnið	   getur	   haft	   lítinn	   eða	   engan	   áhuga	   á	   að	   deila	   sigrum	  

sínum	   og	   áhugamálum	   með	   öðrum,	   sem	   gefur	   einnig	   til	   kynna	   merki	   um	  

einhverfu	   (Greiningar-‐	   og	   ráðgjafarstöð	   ríkisins,	   e.d.c).	   Það	   sem	  er	   leitað	   eftir	   í	  

áráttu-‐	   og	   þráhyggjukenndri	   hegðun	   er	   hvort	   einstaklingurinn	   hafi	   eitthvað	  

sérstakt	   hugðarefni.	   Einstaklingar	   sem	   greindir	   eru	   með	   einhverfu	   hafa	   oft	  

mikinn	   áhuga	   á	   einhverju	   ákveðnu	   viðfangsefni	   (Karólína	  Gunnarsdóttir,	   2012).	  

Óvenjuleg	   áhugamál	   einhverfra	   barna	   eru	   yfirleitt	   mjög	   frábrugðin	   þeim	  

áhugamálum	  sem	  börn	  á	  sama	  aldri	  hafa.	  Áráttukennd	  hegðun	  getur	  verið	  fólgin	  

í	  því	  að	  einhver	  athöfn	  þarf	  alltaf	  að	  vera	  gerð	  nákvæmlega	  eins	  þó	  svo	  að	  hún	  

þjóni	  engum	  sérstökum	  tilgangi.	  Þegar	  öll	  þau	  atriði	  sem	  nefnd	  eru	  hér	  að	  ofan	  

eru	   yfirfarin	   ásamt	   því	   að	   tala	   við	   foreldra	   og	   fagaðila	   sem	   unnið	   hafa	   með	  

barninu	   er	   skoðað	   hversu	   hátt	   barnið	   skorar	   í	   hverjum	   þætti	   fyrir	   sig.	  

Lágmarksfjöldi	   í	   hverjum	   flokki	   er	   nóg	   til	   að	   barn	   sé	   greint	   með	   einhverfu,	  

lágmarksfjölda	   er	   náð	   þegar	   tvö	   atriði	   eru	   í	   félagslegu	   samspili	   og	   eitt	   í	   hinum	  

tveimur	   flokkunum.	   Til	   að	   hægt	   sé	   að	   greina	   börn	   þurfa	   frávik	   í	  málþroska	   og	  

notkun	  málsins	  við	  aðra	  hafa	  komið	  fram	  fyrir	  36	  mánaða	  aldur	  (Páll	  Magnússon,	  

1997).	  

Á	  vefsíðu	  greiningar-‐	  og	  ráðgjafarstöð	  ríkisins	  kemur	  einnig	  fram	  að	  annars	  konar	  

starfsemi	   fari	   fram	   innan	   stofnuninnar	   og	  má	   þar	   nefna	   rannsóknir	   og	   fræðslu	  

svo	  hægt	  sé	  að	  viðhalda	  þekkingu	  á	  sviði	  fatlana	  barna.	  Foreldrar	  fá	  upplýsingar	  

frá	   ráðgjöfum	  stofnunarinnar.	  Börn	  með	  hamlanir	  eiga	   t.a.m.	   rétt	  á	  ýmisskonar	  

aðstoð	  á	  uppvaxtarárum	  sínum	  samkvæmt	  lögum	  um	  málefni	  fatlaðra.	  Þau	  geta	  

notið	   þjónustu	   fyrir	   fatlaða	   á	   vegum	   sveitarfélagsins.	   Foreldrar	   eiga	   oft	   rétt	   á	  

umönnunargreiðslum	  frá	  Tryggingastofnun	  vegna	  aukinna	  útgjalda	  í	  tengslum	  við	  

fötlun	  barns.	  Þá	  greiða	  Sjúkratryggingar	   fyrir	  ýmisskonar	  hjálpartæki,	  þjálfun	  og	  

ferðakostnað.	   Þetta	   eru	   allt	   upplýsingar	   sem	   aðstandendur	   einhverfra	  

einstaklinga	  geta	  fengið	  hjá	  greiningarstöðinni.	  

Tíðni	  einhverfu	  á	  áttunda	  áratugnum	  var	  mjög	   lág	  og	  er	  talið	  að	  þrír	   til	   fjórir	  af	  

hverjum	  10.000	  hafi	  greinst	  með	  einhverfu.	  Segja	  má	  að	  mikið	  vanmat	  hafi	  verið	  

á	  tíðni	  einhverfu	  og	  samkvæmt	  nýlegum	  rannsóknum	  má	  áætla	  að	  hún	  sé	  tvisvar	  

til	   þrisvar	   sinnum	   hærri	   eða	   allt	   að	   sextíu	   af	   hverjum	   10.000	   sem	   eru	   með	  

einhverskonar	  röskun	  á	  einhverfurófi.	  Í	  seinni	  tíð	  hefur	  tíðni	  einhverfu	  hækkað	  en	  

mikil	  aukning	  hefur	  orðið	  á	  greiningu	  á	  einhverfu	  hjá	  yngstu	  aldurshópunum.	  Þó	  

er	   ekki	   vitað	   hvað	   liggur	   þar	   að	   baki.	  Mikið	   er	   þó	   rætt	   hvort	   um	   raunverulega	  

fjölgun	   sé	   að	   ræða	   eða	   hvort	   nýjar	   skilgreiningar	   orsaki	   þessa	   miklu	   fjölgun	  

(Greiningar-‐	  og	  ráðgjafarstöð	  ríkisins,	  e.d.b).	  Það	  er	  einnig	  merkilegt	  að	  einhverfa	  

er	  mun	  algengari	  hjá	  drengjum	  en	  stúlkum,	  eða	  allt	  að	  þrisvar	  til	  fjórum	  sinnum	  

algengari	  (Ægir	  Már	  Þórisson,	  e.d).	  	  

Í	  greinargerð	  sem	  starfshópur	  á	  vegum	  Reykjavíkurborgar	  setti	  saman	  árið	  2010	  

er	   fjallað	   um	   hvaða	   þjónusta	   sé	   í	   boði	   fyrir	   börn	   á	   grunnskóla	   aldri	   sem	   eru	   á	  

einhverfurófi.	   Í	   þeirri	   greinargerð	   kemur	   fram	   sá	   fjöldi	   barna	   sem	   fædd	   eru	   á	  

árunum	  1994-‐2003	  og	  voru	  með	  greiningu	  á	  einhverfurófi.	  Á	  myndinni	  á	  næstu	  

síðu	  má	  sjá	  þá	  þróun	  sem	  átti	  sér	  stað	  á	  árunum	  1994-‐2003	  í	  Reykjavík.	  	  

Sjá	   má	   að	   greiningu	   á	   einhverfurrófi	   hefur	   fjölgað	   og	   ef	   árin	   1999-‐2002	   eru	  

skoðuð	   má	   sjá	   talsverða	   aukningu	   á	   greiningu	   á	   einhverfurófi.	   Þau	   börn	   sem	  

fæddust	  á	  árunum	  1994-‐1998	  hafa	  ekki	  eins	  margar	  greiningar	  og	  þau	  börn	  sem	  

koma	  í	  kjölfarið	  og	  má	  segja	  að	  í	  unglingadeildum	  í	  Reykjavík	  hafi	  ekki	  verið	  mörg	  

tilfelli	  þar	  sem	  einhverf	  börn	  stunduðu	  nám.	  Þar	  sem	  þessi	  mynd	  tekur	  eingöngu	  

mið	  af	  greiningum	  í	  skólum	  í	  Reykjavík	  má	  áætla	  að	  talsvert	   fleiri	  börn	   í	  öðrum	  

sveitarfélögum	   hafi	   einnig	   fengið	   greiningu	   á	   einhverfurófi	   (Reykjavíkurborg,	  

2010).	  

Hvað	   varðar	   lækningu	   við	   einhverfu	   hefur	   ekkert	   slíkt	   fundist	   og	   er	   því	   litið	   á	  

einhverfu	   sem	  ævilanga	   fötlun	   (Umsjónarfélag	  einhverfra,	   e.d.c).	   Lítið	  er	   til	   um	  

vandaðar	   langtímarannsóknir	   á	   einhverfu	   enn	   sem	   komið	   er	   og	   því	   ekki	   mikil	  

reynsla	   á	   þessu	   sviði	   (Páll	  Magnússon,	   1993).	   Það	  má	   þó	   draga	   úr	   einkennum	  

einhverfu	   með	   markvissri	   þjálfun	   og	   kennslu.	   Grípa	   þarf	   inn	   í	   snemma	   á	   ævi	  

einstaklingsins	   til	   að	   ná	   góðum	   árangri	   og	   byggja	   upp	   hæfni	   í	   námi	   og	   starfi	  

einstaklingsins.	  Mjög	  mikilvægt	  er	  að	  foreldrar	  og	  fagfólk	  sem	  hefur	  sérþekkingu	  

á	   sviði	   einhverfu	   vinni	   vel	   saman.	   Hægt	   er	   að	   vinna	   að	   þessu	   markmiði	   með	  

ýmsum	  nálgunum	  í	  kennslu	  og	  þjálfun	  barna.	  Þær	  kennsluaðferðir	  sem	  eru	  hvað	  

útbreiddastar	   á	   Íslandi	   eru	   heildstæð	   atferlismeðferð	   annars	   vegar	   og	   TEACCH	  

hinsvegar	  (Umsjónarfélag	  einhverfra,	  e.d.c).	  

Mynd	  1.	  Fjöldi	  einhverfra	  barna	  í	  Reykjavík	  árin	  1994-‐2003	  

3.	  Lög	  og	  reglugerðir	  

Til	  þess	  að	  einsktaklingur	  sem	  greindur	  er	  með	  röskun	  á	  einhverfurófi	  fái	  tækifæri	  

til	   að	   þroskast	   og	   dafna	   í	   skólakerfinu	   þurfa	   að	   vera	   til	   lög	   sem	   kveða	   á	   um	  

réttindi	  þeirra	  og	  þær	  kröfur	  sem	  gerðar	  eru	  á	  skólasamfélagið.	  Á	  næstu	  síðum	  

verður	  drepið	  á	  nokkrum	  þeirra	   lagasetninga	   sem	  settar	  hafa	   verið	  um	   réttindi	  

fatlaðra	  einstaklinga	  sem	  og	  skólakerfið.	  

3.1.	  Lög	  um	  grunnskóla	  

Á	   síðustu	   áratugum	  hafa	  orðið	  miklar	  breytingar	   á	   skólakerfi	   Íslands.	   Fötluð	  og	  

ófötluð	   börn	   sækja	   saman	   leik-‐	   og	   grunnskóla	   og	   fylgjast	   að	   í	   námi	   upp	   úr	  

grunnskóla.	   Þessu	   geta	   fylgt	   óþægindi	   og	   vandamál	   en	   þau	   eru	   til	   að	   leysa.	  

Einstaka	   fötluð	   börn	   þurfa	   að	   sækja	   sitt	   nám	   í	   sérdeildum	   og	   í	   sérskólum.	  

Mikilvægt	  er	  að	  allir	  geri	  sér	  grein	  fyrir	  því	  að	  menntun	  er	  frumréttur	  allra	  barna.	  

Allir	   einstaklingar	   eiga	   rétt	   á	   að	   fá	  menntun	   við	   hæfi	   og	   eru	   fatlaðir	   þar	   engin	  

undantekning.	   Í	   lögum	  um	  grunnskóla	  segir	  að	   leitast	  skuli	  við	  að	  haga	  störfum	  

grunnskóla	   í	   fyllsta	   samræmi	   við	   stöðu	  og	   þarfir	   nemenda	  og	   stuðla	   að	   alhliða	  

þroska,	   velferð	   og	   menntun	   hvers	   og	   eins.	   Öllum	   nemendum	   skulu	   sköpuð	  

tækifæri	  til	  lágmarksmenntunar	  og	  jafnrétti	  til	  náms.	  Nemendur	  skulu	  hafa	  kost	  á	  

að	  þroskast	   á	   eigin	   forsendum,	   geta	   ræktað	  hæfileika	   sína	   og	   lifað	   ábyrgu	   lífi	   í	  

samfélagi	   þar	   sem	   ríkir	   skilningur,	   friður,	  manngildi,	   umburðarlyndi	   og	   víðsýni.	  

Nemendum	  skal	  gefinn	  kostur	  á	  að	  vera	  virkir	  þátttakendur	  í	  að	  skapa	  samfélag	  

þar	  sem	  ríkir	  jafnræði,	  jafnrétti	  og	  réttlæti	  (Aðalnámskrá	  grunnskóla,	  2011).	  

3.2.	  Lög	  um	  málefni	  fatlaðra	  

Í	   lögum	   um	  málefni	   fatlaðra	   einstaklinga	   er	   greint	   frá	   því	   að	   fatlaðir	   eigi	   skilið	  

jafnrétti	  og	  sömu	  lífskjör	  til	  jafns	  við	  aðra	  þjóðfélagsþegna	  svo	  hægt	  sé	  að	  skapa	  

þeim	  lífsskilyrði	  til	  þess	  að	  þeir	  geti	  lifað	  sem	  eðlilegustu	  lífi	  þrátt	  fyrir	  fötlun	  sína.	  

Þeim	  skal	  veittur	  aðgangur	  að	  allri	  almennri	  þjónustu	  á	  sviði	  menntunar	  af	  ríki	  og	  

sveitarfélögum.	  Reynist	  þjónustuþörf	   fatlaðra	  einstaklinga	  meiri	  en	  slík	  að	  hægt	  

sé	  að	  sinna	  henni	  til	  fullnustu	  innan	  almennrar	  þjónustu	  skal	  einstaklingurinn	  fá	  

þjónustu	  þess	  fyrir	  utan	  (Lög	  um	  málefni	  fatlaðra	  nr.	  59/1992,	  bls.1).	  

3.3.	  Salamanca	  yfirlýsingin	  

Þann	   7.	   Til	   10.	   Júní	   1994	   voru	   samankomnir	   fulltrúar	   92	   ríkisstjórna	   og	   25	  

alþjóðlegra	   samtaka	   á	   alþjóðlegri	   ráðstefnu	   í	   Salamanca	   á	   Spáni	   um	  menntun	  

nemenda	  með	   sérþarfir.	   Þar	   var	   lagt	   upp	  með	   að	   staðfesta	   skuldbindingar	   við	  

markmið	   um	   menntun	   öllum	   börnum	   til	   handa	   með	   sérþarfir	   á	   vegum	  

menntunar.	  	  

Samkvæmt	   Salamanca	   yfirlýsingunni,	   þriðja	   hluta	   er	   skorað	   á	   Stjórnvöld	   allra	  

landa	  að	   leggja	  á	  allt	  kapp	  bæði	   í	   stefnumótun	  og	   fjárveitingum,	  að	  koma	  fram	  

umbótum	   á	   menntakerfum	   allra	   landa	   svo	   þau	   verði	   fær	   um	   að	   sinna	   öllum	  

börnum	   án	   sérstakrar	   aðgreiningar,	   hvað	   sem	   líður	   mismun	   þeirra	   og	   öllu	   því	  

mótlæti	   sem	   þau	   mæta.	   Stjórnvöld	   skuli	   verja	   auknum	   kröftum	   í	   að	   greina	  

sérþarfir	  nemenda	  snemma	  og	  bregðast	  við	  þeim	  með	  virkum	  hætti.	  Setja	   inn	   í	  

grunn-‐	   og	   endurmenntun	   kennara	   að	   fjallað	   skuli	   um	   skóla	   án	   aðgreiningar	   og	  

kennslu	  nemenda	  með	  sérþarfir.	  Ásamt	  því	  að	  örva	  þátttöku	  heimila	  og	  skóla	  og	  

samtaka	   fatlaðra	   í	  að	  skipuleggja	  og	  ákvarða	  um	  hvernig	  mæta	  skuli	   sérþörfum	  

nemenda	  (Menntamálaráðuneytið,	  1995). 

3.4.	  Umboðsmaður	  barna	  

Skóli	   án	   aðgreiningar	   er	   opinber	   skólastefna	   hér	   á	   landi	   og	   tekur	   hún	   til	   leik-‐,	  

grunn-‐	   og	   framhaldsskóla	   án	   tillits	   til	   líkamlegs	   eða	   andlegs	   atgervis	   nemenda.	  

Grunnskólum	   ber	   að	   horfa	   til	   snemmtækrar	   íhlutunar	   og	   þeirrar	   aðferðafræði	  

sem	  hún	  byggist	  á,	  en	  með	  því	  er	  hægt	  að	  hindra	  eða	  draga	  úr	  áhrifum	  ýmissa	  

þroskafrávika.	  Aðalnámskrá	  grunnskóla	  kveður	  nánar	  á	  um	  snemmtæka	   íhlutun	  

og	  mikilvægi	  hennar	  (Umboðsmaður	  barna,	  e.d.).	  

3.5.	  Siðareglur	  kennara	  

Ef	  horft	  er	  í	  siðareglur	  kennara	  má	  augljóslega	  sjá	  að	  þar	  eru	  skýr	  skilaboð	  um	  að	  

kennari	  skuli	  hafa	  jafnrétti	  að	  leiðarljósi	  við	  störf	  sín,	  virða	  rétt	  nemanda	  sem	  og	  

foreldra	   og	   gæta	   að	   hátterni	   sínu	   gagnvart	   þessum	   tveimur	   hópum.	   Kennari	  

menntar	  nemendur	  og	  skapar	  þeim	  hvetjandi	  námsumhverfi.	  Hann	  skal	  fara	  eftir	  

þessum	   reglum	   í	   hvívetna.	   Sé	   því	   þannig	   farið	   þá	   gleymist	   ekki	   það	   sem	  máli	  

skiptir	  í	  samskiptum	  kennara,	  foreldra	  og	  nemanda,	  þ.e.	  virðing,	  trúnaður,	  áhugi,	  

jafnrétti	  og	  umhyggja	  (Menntamálaráðuneytið,	  1995).	  	  

3.6.	  Aðalnámskrá	  

Leggja	  skal	  áherslu	  á	  skóla	  án	  aðgreiningar	  í	  öllu	  skólastarfi	  og	  ganga	  út	  frá	  því	  að	  

allir	  nemendur	  fái	  jafngild	  tækifæri	  til	  náms	  og	  á	  þeirra	  eigin	  forsendum.	  Þar	  skal	  

ríkja	   viðhorf	   af	   virðingu	   fyrir	   rétti	   og	   fjölbreytileika,	   mismunandi	   þörfum	   og	  

hæfileikum	   auk	   virkrar	   þátttöku	   allra	   nemenda	   í	   því	   námssamfélagi	   sem	  

heimaskóli	  þeirra	  hefur	  upp	  á	  að	  bjóða	  óháð	  atgerfi	  og	  stöðu	  nemanda.	  Leggja	  

skal	   algjöra	   áherslu	   á	   að	   útrýma	   öllum	   gerðum	  mismununar	   og	   aðgreiningar	   í	  

skólum.	   Jafnframt	   skulu	   kennarar	   leggja	   ríka	   áherslu	   á	   að	   hafa	   fjölbreytileika	   í	  

vinnubrögðum	  og	  kennsluaðferðum	  að	  leiðarljósi.	  Kennarar	  bera	  faglega	  ábyrgð	  

á	   því	   að	   allir	   nemendur	   fái	   árangursíkar	   kennsluaðferðir	   svo	   þeir	  megi	   ná	   sem	  

bestum	  árangri	  í	  samræmi	  við	  hæfniviðmið	  sem	  stefnt	  er	  að	  hverju	  sinni.	  Einnig	  

skal	   taka	   tillit	   til	   þroska,	   aldurs	   og	   getu	   nemenda	   við	   val	   á	   vinnubrögðum	   og	  

kennsluaðferðum.	  Vanda	  skal	  kennslu	  og	  laga	  hana	  að	  þörfum	  og	  stöðu	  einstakra	  

nemenda	  svo	  auka	  megi	  líkur	  á	  árangri	  í	  námi	  (Aðalnámsskrá	  grunnskóla,	  2011).	  	  

3.7.	  Skyldur	  sveitarfélaganna	  

Í	  reglugerð	  um	  nemendur	  með	  sérþarfir	  í	  grunnskóla	  nr.	  58/2012	  segir	  að:	  

	  	  

	  

,,Sveitarfélögum	  er	  skylt	  að	  sjá	  til	  þess	  að	  skólaskyld	  börn,	  

sem	   lögheimili	   eiga	   í	   sveitarfélaginu	   eða	   eru	   vistuð	   hjá	  

fósturforeldrum	   sem	   lögheimili	   eiga	   í	   sveitarfélaginu,	   fái	  

sérstakan	   stuðning	   í	   skólastarfi	   í	   samræmi	   við	   metnar	  

sérþarfir	   þeirra	   og	   eftir	   því	   sem	   nánar	   er	   kveðið	   um	   í	  

reglugerð	  þessari.	  

	  

Nemendur	  eiga	  rétt	  á	  að	  komið	  sé	  til	  móts	  við	  náms-‐	  og	  

félagslegar	   þarfir	   þeirra	   í	   skóla	   án	   aðgreiningar	   án	   tililits	  

til	   líkamlegs	  eða	  andlegs	  atgervis,	  að	  sjónarmiðum	  þeirra	  

sé	   gefinn	   gaumur	   miðað	   við	   aldur	   þeirra	   og	   þroska	   og	  

þeim	   veitt	   aðstoð,	   þar	   sem	   tekið	   er	   tillit	   til	   sérþarfa	  

þeirra.	  Að	  þeir	  geti	  nýtt	  sér	  viðeigandi	  samskiptamáta,	  s.s.	  

táknmál,	  blindraletur	  og	  viðeigandi	   tækjabúnað,	  aðlöguð	  

námsgögn,	  aðstöðu	  og	  kennslu	  til	  að	  stuðla	  að	  sem	  bestri	  

menntun,	  sjálfstyrkingu	  og	  félagsþroska”.	  

Sveitarfélögum	  er	  skylt	  að	  tryggja	  börnum	  sæti	  í	  sínum	  hverfisskóla	  og	  útvega	  

þeim	  viðeigandi	  tækjabúnað.	  Aðstoð	  barna	  með	  einhverfu	  í	  grunnskólum	  er	  ekki	  

byggð	  á	  ,,góðmennsku”	  heldur	  er	  sveitarfélögum	  skylt	  samkvæmt	  lögum	  að	  veita	  

einhverfum	  börnum	  þjónustu	  á	  þeirra	  forsendum.	  	  

4.	  TEACCH	  

TEACCH	  er	  skammstöfun	  sem	  stendur	  fyrir	  Treatment	  and	  Education	  of	  Austistic	  

and	  Related	  Communications	  Handicapped	  Children	  sem	  yfirfærist	  á	  íslensku	  sem	  

meðferð	   og	   kennsla	   barna	   með	   einhverfu	   og	   skyldar	   boðskiptatruflanir.	  

Hugmyndafræðin	  um	  TEACCH	  var	   fyrst	   sett	   fram	  árið	  1965	  af	  Dr.	   Eric	   Schopler	  

prófessor	   í	   Háskóla	   í	   Chapel	   Hill	   í	   Norður-‐Karólínufylki	   í	   Bandaríkjunum	  

(Greiningar-‐	  og	  ráðgjafarstöð	  ríkisins,	  e.d.c).	  

Schopler	  helgaði	  stórum	  hluta	  lífs	  síns	  í	  að	  skilgreina	  nákvæmt	  eðli	  einhverfu	  og	  

þróaði	  hann	  TEACCH	  aðferðina	  sem	  gerir	  einstaklingum	  með	  einhverfu	  kleift	  að	  

lifa	   árangursríku	   lífi	   þrátt	   fyrir	   fötlun	   sína.	   Rannsóknir	   Schopler	   á	   börnum	  með	  

einhverfu	   voru	   meðal	   fyrstu	   tilraunarannsókna	   sem	   hjálpuðu	   til	   við	   að	  

endurskilgreina	   ástand	   einhverfu	   sem	   fötlun	   en	   ekki	   ástand	   sökum	   lélegs	  

uppeldis	  foreldra	  (Unc	  Health	  Care,	  2006.).	  

Schopler	   útskrifaðist	   úr	   University	   of	   Chicago	   árið	   1955.	   Hann	   hafði	   haft	  

sálfræðikennara	  að	  nafni	  Bruno	  Bettelheim	  sem	  var	  hans	  fyrirmynd.	  Bettelheim	  

hafði	   einstakan	   áhuga	   á	   geðrænum	   sjúkdómum.	   Hann	   hafði	   tekið	   við	  

heimavistarskóla	  fyrir	  börn	  með	  einhverfu.	  Tilhlökkunin	  var	  mikil	  og	  deildi	  hann	  

henni	  með	  Schopler.	  Bettelheim	  ætlaði	  að	  leysa	  gátuna	  um	  einhverfu	  með	  því	  að	  

halda	  börnunum	  í	  sem	  mestri	  fjarlægð	  frá	  foreldrum	  sínum,	  en	  Bettelheim	  taldi	  

að	  ástæðu	  einhverfu	  mætti	  rekja	  til	   foreldra	  barnanna	  (Mesibov,	  Gary	  B.,	  Shea,	  

Victoria	  og	  Schopler,	  Eric.,	  2004).	  

Bettelheim	  gekk	  jafnvel	  svo	  langt	  að	  tala	  um	  „ísskápsmæður”	  sem	  væru	  fjarlægar	  

og	  sinnulausar	  í	  garð	  barna	  sinna	  og	  veittu	  þeim	  ekki	  ást	  og	  umhyggju	  (Robledo	  

og	   Kucharski,	   2008).	   Eric	   Shopler	   þóttu	   þessar	   skýringar	   Bettelheim	   og	   félaga	  

hans	   verulega	   öfgakenndar	   og	   var	   þess	   fullviss	   að	   þær	   væru	   byggðar	   á	  

einhverskonar	  misskilningi	  sem	  myndi	  hafa	  slæmar	  afleiðingar	  í	  för	  með	  sér	  fyrir	  

börnin,	   fjölskyldur	   þeirra	   og	   alla	   þá	   sem	   trúðu	   þeim.	   Bettelheim	   hafði	   verið	  

fyrirmynd	   Schoplers	   en	   það	   var	   á	   þessum	   tímapunkti	   sem	   Schopler	   ákvað	   að	  

þessari	  neikvæðu	  kenningu	  yrði	  að	  útrýma	  og	  skipta	  út	   fyrir	  nýjar.	  Þar	  með	  hóf	  

Schopler	  að	  rannsaka	  einhverfu	  sjálfur	  og	  þróa	  nýtt	  kerfi	  til	  að	  ráða	  við	  einkenni	  

hennar	  (Mesibov	  o.fl.,	  2005).	  

4.1.	  TEACCH	  líkanið	  

TEACCH	   líkanið	  var	  þróað	  árið	  1972.	  Líkanið	  er	   í	   raun	  og	  veru	  vinnuaðferð	  sem	  

tekur	   alla	   þætti	   einhverfu	   til	   greina,	   hvort	   sem	   það	   snýr	   að	   einstaklingnum	  

sjálfum,	  aðstandendum	  eða	  þeim	  sem	  vinna	  með	  hann.	  Vinnuaðferðin	  er	  byggð	  á	  

samfélagslegum	   grunni	   og	   inniheldur	   aðferðir	   sem	   gera	   það	   að	   verkum	   að	  

einstaklingurinn	   getur	   orðið	   góður	   og	   gildur	   samfélagsþegn	   (Robledo	   	   og	  

Kucharski,	  2008).	  Líkanið	  miðast	  við	  alla	  aldurshópa	  og	  nýtist	  frá	  því	  að	  gripið	  er	  

inn	   í	   aðstæður	   með	   snemmtækri	   íhlutun	   allt	   frá	   barnæsku	   til	   fullorðinsára.	  

Schopler	   vildi	   með	   þessu	   meðferðarúrræði	   að	   lögð	   yrði	   sérstök	   áhersla	   á	  

einstaklingsmat	   og	   að	   hægt	   væri	   að	   vinna	   áætlanir	   sbr.	   þjálfunar-‐	   og	  

kennsluáætlun	   þar	   sem	  markvisst	   væri	   unnið	   með	   styrkleika,	   auk	   þeirra	   þátta	  

sem	  gætu	   stutt	   við	   færni,	   sjálfstæði	  og	  áhugasvið	  einstaklingsins.	  Eins	  og	  aðrar	  

íhlutunarleiðir	  þá	  er	  TEACCH	  nálgunin	  vænlegust	  til	  árangurs	  ef	  skimun	  er	  beitt,	  

árangur	   metinn	   og	   aðferðin	   nýtt	   í	   sem	   flestum	   aðstæðum	   einstaklingsins	  

(Greiningar-‐	   og	   ráðgjafarstöð	   ríkisins,	   e.d.c).	   TEACCH	   aðferðin	   gengur	   út	   á	   að	  

umhverfi	  og	  dagskrá	  nemandans	  sé	  vel	  skipulagt	  og	  að	  þeir	  kennarar	  sem	  koma	  

að	  ummönnun	  barnsins	  séu	  vel	  þjálfaðir.	  Byrjað	  sé	  á	  nákvæmri	  greiningu	  á	  hverju	  

barni	   fyrir	   sig.	   Taka	   skal	   tillit	   til	   færni	   hvers	   og	   eins	   þegar	   kemur	   að	   vali	   á	  

kennsluháttum.	  Hver	   einstaklingur	   skal	   fá	   einstaklingsmiðaða	   kennsluhætti.	  

Boðskiptaleiðir	  skulu	  vera	  viðeigandi	  og	  á	  þær	  skal	  lögð	  mikil	  áhersla.	  Skilningur	  á	  

fötluninni	  skal	  vera	  skýr	  og	  að	  kennsluháttum	  verði	  ekki	  breytt.	  Auk	  þess	  skal	  fá	  

foreldra	   í	  samstarf	  með	  ummönnunaraðilum	  barnsins	  (Svanhildur	  Svavarsdóttir,	  

1994).	  

Sýnt	  hefur	  verið	  fram	  á	  að	  skipulögð	  kennsla	  virki	  vel	   fyrir	  einstaklinga	  sem	  eru	  

með	  röskun	  á	  einhverfurófi.	  Umhverfið	  þarf	  að	  vera	  vel	  skipulagt,	  dagskráin	  skýr,	  

vinnukerfi	   sett	   upp	   og	   boðskiptakerfið	   sjónrænt,	   auk	   þess	   þarf	   að	   vera	   góð	  

yfirsýn	   yfir	   það	   sem	  koma	   skal,	   eigi	   kerfið	   að	   ganga	  upp.	   Þannig	  má	  gera	  börn	  

með	   röskun	   á	   einhverfurófi	   flinkari	   í	   að	   framkvæma	  hluti	   án	   þess	   að	   vera	   háð	  

stuðningi	  annarra.	  Margir	  einstaklingar	  með	  röskun	  á	  einhverfurófi	  geta	  nýtt	  sér	  

hefðbundna	  kennsluhætti	  í	  almennum	  skólum	  en	  þó	  eru	  einstaklingar	  sem	  þurfa	  

á	   sérhæfðari	   úrræðum	   að	   halda.	   Gott	   er	   því	   að	   notast	   við	   einstaklingsmiðaða	  

kennslu	  þegar	  unnið	  er	  með	  dagsskipulag	  barnsins	  og	  gefa	  því	  þannig	  tækifæri	  á	  

að	  tileinka	  sér	  nýja	  færni	  (Greiningar-‐	  og	  ráðgjafarstöð	  ríkisins,	  e.d.c).	  Skipulagða	  

kennsluhætti	   má	   þó	   framkvæma	   á	   hvaða	   vettvangi	   sem	   er	   og	   við	   hvaða	  

aðstæður	  sem	  er	   (Umsjónarfélag	  einhverfra,	  e.d.c).	  Þó	  nauðsynlegt	  sé	  að	  vinna	  

með	   einstaklingshlutann	   þá	   er	   ekki	   síður	   mikilvægt	   að	   efla	   færni	   einstaklinga	  

með	  einhverfu	  í	  félagslegu	  samspili,	  tómstundum	  og	  einnig	  að	  efla	  boðskipti.	  Þar	  

sem	   TEACCH	   telur	   til	   allra	   þessa	   þátta	   hefur	   aðferðin	   reynst	   afburðavel,	   hún	  

einblínir	  ekki	  einungis	  á	  einstaklinginn	  heldur	  einnig	  á	  fjölskyldu	  hans.	  Aðferðin	  er	  

ný	  af	  nálinni	  og	  því	  undir	   stöðugri	   endurskoðun	   (Ægir	  Már	  Þórisson,	   e.d.).	   Þótt	  

TEACCH	  kerfið	  sé	  nýtt	  hefur	  það	  fengið	  mikinn	  hljómgrunn	  og	  sækja	  sérfræðingar	  

allt	  frá	  Íslandi	  til	  Hong	  Kong	  námskeið	  í	  fræðunum	  (Robledo	  og	  Kucharski,	  2008).	  

Þegar	  ákvörðun	  hefur	  verið	  tekin	  að	  vinna	  með	  TEACCH	  aðferðina	  í	  lífi	  einhverfs	  

barns	  þarf	   að	   stofna	   til	   starfsteymis	   sem	  sinnir	  þjónustu	   við	  barnið	  og	   foreldra	  

þess.	   Slíkt	   teymi	  þarf	  að	  hafa	   foreldra	   innanborðs	  auk	   starfsfólks	   innan	   skólans	  

s.s.	   umsjónarkennara,	   sérkennara,	   þroskaþjálfa,	   stuðningsfulltrúa	   og	  

skólastjórnanda.	  Einnig	  þarf	  ráðgjafi	  á	  vegum	  sveitarfélagsins	  að	  koma	  að	  málum	  

og	  kalla	  þarf	  til	  sérfræðinga	  hverju	  sinni	  t.a.m.	  iðjuþjálfa	  og	  talmeinafræðing.	  Til	  

að	  byrja	  með	  er	  gott	  að	  geta	   leitað	  til	   ráðgjafa	  hjá	  Greiningar-‐	  og	  ráðgjafarstöð	  

ríkisins	  sem	  getur	  leiðbeint	  teyminu	  fyrst	  um	  sinn.	  Hópurinn	  þarf	  að	  hittast	  ört	  og	  

er	   talið	   gott	   að	   hittast	   í	   hverjum	   mánuði	   eða	   annan	   hvern	   mánuð.	   Einn	  

einstaklingur	   innan	   teymisins	   heldur	   utan	   um	   alla	   hluti	   málsins	   og	   sér	   um	   að	  

áætlunum	  sé	  fylgt	  eftir.	  Framvinda	  barnsins	  er	  metin	  á	  3-‐6	  mánaða	  fresti	  og	  gæta	  

þarf	   að	   endurskoða	   einstaklingsáætlunina	   í	   hvert	   sinn	   (Greiningar-‐	   og	  

ráðgjafarstöð	  ríkisins,	  e.d.c).	  

4.2.	  Boðskiptakerfið	  

Einhverf	   börn	   hafa	   þroskatruflanir	   af	   ýmsum	   toga.	   Ein	   þeirra	   er	  

boðskiptaerfiðleikar.	  Segja	  má	  að	  þessir	  erfiðleikar	  geri	  einhverfum	  börnum	  erfitt	  

fyrir	  með	  félagsleg	  tengsl	  og	  takmörkuðum	  skilningi	  á	  þeim.	  Þar	  af	  leiðandi	  reyna	  

einhverf	  börn	  lítið	  sem	  ekkert	  að	  hafa	  samskipti	  við	  aðra.	  TEACCH	  tekur	  sérstakt	  

tillit	  til	  þessara	  erfiðleika	  og	  er	  lögð	  sérstök	  áhersla	  á	  að	  allt	  umhverfi	  barnanna	  

og	   allar	   aðstæður	   séu	   vel	   skipulagðar.	   Þar	   sem	   börn	  með	   einhverfu	   eiga	  mjög	  

erfitt	  með	  hið	  ófyrirsjáanlega	  er	  umhverfi	  þeirra	  gert	  mjög	  fyrirsjáanlegt,	  þar	  sem	  

þau	  geta	  gengið	  að	  hlutunum	  vísum	  og	  fastar	  venjur	  eru	  hafðar	  í	  fyrirrúmi.	  Þau	  fá	  

mikinn	  skilning	  á	  erfiðleikum	  sínum,	  eru	  virkjuð	  í	  að	  eiga	  félagsleg	  samskipti	  og	  fá	  

kennslu	   í	   þeim	  efnum	  auk	   þess	   að	   fá	   einstaklingsmiðaða	   þjálfun	   í	   boðskiptum.	  

Þar	  sem	  TEACCH	  aðferðin	  hefur	  borið	  góðan	  árangur	  er	  hún	  nýtt	  víða	  um	  heim,	  

kerfið	   er	   byggt	   á	   sjónrænum	   vísbendingum	   sem	   auðveldar	   einhverfum	   að	   efla	  

skilning	  sinn	  og	  auka	  færni	  í	  boðskiptum.	  Einhverf	  börn	  sýna	  betri	  einbeitingu	  og	  

eiga	   auðveldara	   með	   að	   sýna	   viðeigandi	   svipbrigði	   og	   minna	   sést	   til	  

einkennilegrar	   hegðunar	   og	   þau	   mynda	   betri	   tengsl	   (Svanhildur	   Svavarsdóttir,	  

1994).	  

4.3.	  Snemmtæk	  íhlutun	  

Snemmtæk	  íhlutun	  er	  oft	  kennd	  við	  tímabilið	  frá	  sjötta	  áratug	  síðustu	  aldar	  allt	  til	  

ársins	  1986.	  Á	  þessu	  tímabili	  var	  fræðilegur,	  hagnýtur	  grundvöllur	  snemmtækrar	  

íhlutunar	  lagður	  til	  grundvallar	  eins	  og	  hún	  er	  framkvæmd	  í	  dag.	  Rannsóknir	  hafa	  

sýnt	   fram	   á	   mikilvægi	   örvandi	   umhverfis	   á	   fyrstu	   mánuðum	   lífs	   fyrir	   þroska	  

miðtaugakerfisins	   hjá	   dýrum.	   Rannsóknir	   eins	   og	   þessar	   hafa	   einnig	   leitt	   í	   ljós	  

mikilvægi	  fyrstu	  ára	  í	  þroskaferli	  barnsins	  auk	  þess	  að	  unnt	  er	  með	  skipulögðum	  

hætti	   að	   hafa	   áhrif	   á	   þessa	   þróun	   með	   beinum	   eða	   óbeinum	   hætti.	   Margar	  

skilgreiningar	   eru	   til	   um	   snemmtæka	   íhlutun.	   Þær	  eiga	  það	  þó	   sameiginlegt	   að	  

þar	  er	  lögð	  áhersla	  á	  mikilvægi	  þess	  að	  hafa	  áhrif	  á	  þroskaframvindu	  barna	  sem	  

eru	  með	  frávik	  í	  þroska	  með	  markvissum	  aðgerðum	  eins	  snemma	  og	  mögulegt	  er	  

á	   lífsleiðinni.	   Snemmtæk	   íhlutun	  er	   oftast	  miðuð	   við	   tímabilið	   frá	   fæðingu	   til	   6	  

ára	   aldurs.	   Mögulegt	   er	   að	   íhlutunin	   byrji	   hvenær	   sem	   er	   á	   þessu	   tímabili	   en	  

áhersla	   er	  þó	   lögð	  á	   að	  hún	  hefjist	   sem	   fyrst	   eftir	   að	  búið	  er	   að	  greina	   frávik	   í	  

þroska	  (Tryggvi	  Sigurðsson,	  2003).	  

Í	   opinberri	   skilgreiningu	   bandaríska	   menntamálaráðuneytisins	   um	   snemmtæka	  

íhlutun	  segir:	  

1.	   Snemmtæk	   íhlutun	   er	  ætluð	   börnum	   undir	   6	   ára	   aldri	   sem	   hafa	  

greinst	  með	   fötlun,	  eru	   í	   áhættuhóp	  varðandi	   fötlun	  eða	  ýmsa	  aðra	  

erfiðleika	  sem	  geta	  haft	  áhrif	  á	  þroska	  þeirra.	  

2.	   Snemmtæk	   íhlutun	   felst	   í	   því	   að	   sjá	   börnunum	   ásamt	   foreldrum	  

þeirra	   fyrir	   þjónustu	   með	   það	   fyrir	   augum	   að	   draga	   úr	   áhrifum	  

þroskavandamálanna.	  

3.	   Snemmtæk	   íhlutun	   beinist	   að	   barninu	   einvörðungu	   eða	   barninu	  

ásamt	  fjölskyldu	  þess.	  	  

Margbreytileiki	   snemmtækrar	   íhlutunar	   er	   dreginn	   fram	   í	   þessari	   skilgreiningu.	  

Skilgreiningin	   tekur	   líka	   til	   margra	   þátta	   í	   þjónustu	   við	   börn	   sem	   glíma	   við	  

þroskafrávik	   og	   fjölskyldur	   þeirra.	   Þjónustan	   tekur	   síðan	  mið	   af	   aldri	   barnsins,	  

eðli	   þeirra	   þroskafrávika	   sem	   barnið	   glímir	   við,	   félagslegum	   aðstæðum	  

fjölskyldunnar	  auk	  þeirra	  þjónustu	  sem	  gildir	  á	  svæðinu	  þar	  sem	  fjölskyldan	  býr.	  

Snemmtæk	  íhlutun	  á	  því	  við	  um	  velferð	  ungra	  barna	  með	  þroskafrávik	  auk	  þess	  

að	  snúa	  að	  fjölskyldum	  þeirra	  og	  samfélagsins	  í	  heild	  (Tryggvi	  Sigurðsson,	  2003).	  

4.4.	  Skipulagt	  umhverfi	  

Byggja	   þarf	   umhverfi	   kennslustofunnar	   á	   hugmyndafræði	   TEACCH.	   Umhverfið	  

þarf	   að	   vera	   fyrirsjáanlegt	   og	   kerfisbundið	   þannig	   að	   nemandinn	   átti	   sig	   á	   til	  

hvers	  er	  ætlast	  af	  honum,	  hvar	  og	  hvernig	  hann	  á	  að	   framkvæma	  athöfnina	  og	  

hvað	  gerist	  næst	   (Sigrún	  Hjartardóttir,	  1997).	  Svæði	  þurfa	  að	  vera	  afmörkuð	  og	  

vel	  merkt,	  svo	  börnin	  geti	  gengið	  að	  hlutunum	  vísum.	  Kennari	  þarf	  að	  hafa	  góða	  

yfirsýn	  yfir	  kennslustofuna	  hvar	  svo	  sem	  hann	  er	  staddur	  í	  stofunni	  og	  vera	  búinn	  

að	   áætla	  fyrirfram	   hvernig	   bregðast	   skuli	   við	   erfiðleikum	   sem	   kunna	   að	   koma	  

upp,	  en	  ekki	  bíða	  eftir	  því	  að	  þeir	  skjóti	  upp	  kollinum.	  Allar	  athafnir	  þurfa	  að	  hafa	  

ákveðið	  svæði	  innan	  kennslustofunnar	  og	  þarf	  dagskrá	  hvers	  dags	  að	  vera	  sýnileg	  

hverjum	   nemanda	   fyrir	   sig	   svo	   þeir	   viti	   á	   hvaða	   stað	   allar	   athafnir	   fara	   fram.	  

Gæta	  þarf	  þess	  að	  dagskrá	  hvers	  nemanda	  sé	  sniðin	  að	  hans	  þörfum	  og	  sé	  byggð	  

á	   sjónrænu	   skipulagi	   og	   hafi	   skýrt	   upphaf	   og	   endi	   (Svanhildur	   Svavarsdóttir,	  

1994).	  

Dagskránni	  má	  raða	  upp	  á	  vegg,	  annaðhvort	  frá	  vinstri	  til	  hægri	  eða	  upp	  og	  niður.	  

Með	  því	  móti	  gefur	  hún	  til	  kynna	  vísbendingar	  um	  tíma,	  hvar	  á	  að	  borða,	  klæða	  

sig	  og	  vinna	  skólaverkefni	   (Sigrún	  Hjartardóttir,	  1997).	  Nemendur	  þurfa	  að	  geta	  

gengið	  að	  umgjörðinni	  vísri	  þannig	  læra	  þau	  að	  ákveðinn	  staður	  merkir	  ákveðna	  

athöfn.	   Einnig	   þarf	   kennarinn	   að	   geta	   fylgst	  með	   nemandanum	   og	   verið	   ávallt	  

reiðubúinn	   að	   bregðast	   við	   þegar	   nemandinn	   veldur	   ekki	   umhverfinu,	   og	   sýnir	  

óæskilega	  hegðun.	  Það	  er	  nauðsynlegt	  að	  vera	  með	  vel	  niðurnjörvaða	  dagskrá,	  

það	  vekur	  öryggi	  hjá	  börnunum	  og	  dregur	  úr	  því	  að	  þau	  upplifi	  kvíða.	  Einnig	  eiga	  

einhverf	  börn	  erfitt	  með	  að	  ráða	  í	  orð	  eins	  og	  seinna	  og	  bráðum	  og	  því	  er	  gott	  að	  

hafa	  myndræna	  dagskrá	  með	  því	  öðlast	  þau	  betri	  skilning	  á	  tíma.	  Auk	  þess	  sem	  

myndræn	  dagskrá	  eykur	  sjálfstraust	  einhverfra	  nemenda	  þar	  sem	  þau	  vita	  hvað	  

þau	  eiga	  að	  gera,	  hvenær	  þau	  eiga	  að	  gera	  það	  og	  hversu	  lengi.	  Mikilvægt	  er	  að	  í	  

upphaf	  hvers	   skólaárs	   sé	   lagt	  ofurkapp	  á	  að	   skrásetja	   rútínur	  og	   reglur	  og	  hafa	  

þær	  sýnilegar	  í	  stofunum.	  Fastar	  venjur	  gera	  það	  að	  verkum	  að	  atferli	  nemenda	  

verður	  markvissara.	  Rannsókn	  Eric	  Schoplers	  sýndi	  niðurstöður	  þess	  efnis	  að	  því	  

skipulagðara	   umhverfi	   því	   meiri	   einbeitingu	   ná	   nemendur,	   þau	   sýndu	   einnig	  

meira	  af	  viðeigandi	  svipbrigðum,	  einkennileg	  hegðun	  var	  í	  lágmarki	  og	  þau	  náðu	  

betri	  tengslum	  (Svanhildur	  Svavarsdóttir,	  1994).	  

4.5.	  Skipulagðir	  kennsluhættir	  

TEACCH	   kerfið	   leggur	   áherslu	   á	   að	   samskipti	   séu	   góð	   og	   skýr	   og	   byggð	   á	  

sjónrænum	  vísbendingum	  sem	  minna	  einstaklinginn	  á	  hvað	  hann	  á	  að	  gera	  eða	  

leiða	  hann	  áfram	  svo	  hann	  viti	  til	  hvers	  er	  ætlast	  af	  honum.	  TEACCH	  kerfið	  horfir	  

á	  einkenni	  einhverfu	  þannig	  að	  hægt	  sé	  að	  nýta	  þau	  til	  að	  efla	  getu	  barna	  til	  að	  

sýna	  einbeitingu	  og	  leggja	  hluti	  á	  minnið	  (Robledo	  og	  Kucharski,	  2008).	  

TEACCH	  kerfið	  býr	  yfir	  þrepaþjálfun	  en	  þar	  er	  hver	  athöfn	  brotin	  upp	  í	  ákveðnar	  

einingar	  og	  unnið	  er	  að	  því	  að	  þjálfa	  upp	  rútínu.	  Til	  að	  byrja	  með	  er	  rútínan	  sett	  

niður	   í	  myndrænt	  form	  og	  orðið	  er	  skrifað	  með	  til	  hliðsjónar.	  Taka	  má	  dæmi	  af	  

einstaklingi	   sem	  ætlar	   að	   læra	   að	   þvo	   hendurnar.	   Fyrsta	  myndin	   yrði	   af	   krana	  

sem	   skrúfa	   ætti	   frá,	   að	   því	   loknu	   myndi	   vera	   mynd	   af	   því	   að	   væta	   á	   sér	  

hendurnar,	  taka	  sápu,	  sápa	  hendurnar	  o.s.frv.	  Í	  hverju	  þrepi	  er	  nemandinn	  látinn	  

segja	   athöfnina	   upphátt	   og	   á	   endanum	   er	   óþarfi	   fyrir	   hann	   að	   hafa	   sjónrænu	  

vísbendinguna.	   Í	   byrjun	   er	   þó	   alveg	   nauðsynlegt	   að	   notast	   við	   þær	   (Svanhildur	  

Svavarsdóttir,	   1995).	   Daglegar	   athafnir	   þarf	   einnig	   að	   kenna	  með	   skipulögðum	  

hætti	  s.s.	  að	  matast,	  klæða	  sig	  o.s.frv.	  Þegar	  kenna	  á	  slíka	  hluti	  er	  nauðsynlegt	  að	  

hafa	  röð	  og	  reglu	  á	  öllu.	  Það	  er	  erfitt	   fyrir	  einhverft	  barn	  að	   fóta	  sig	   í	  umhverfi	  

þar	  sem	  mikið	  er	  um	  breytingar,	  því	  er	  nauðsynlegt	  að	  hafa	  allar	  athafnir	  í	  föstum	  

skorðum.	  Byrja	  daginn	  alltaf	  á	  því	  sama,	  t.d.	  að	  fara	  á	  fætur,	  borða	  morgunmat,	  

þvo	  sér	  o.s.frv.	  Aðilar	  sem	  koma	  að	  uppeldi	  og	  umönnun	  þessara	  barna	  þurfa	  að	  

skipuleggja	  allar	  þeirra	  athafnir	  þar	  sem	  börn	  með	  einhverfu	  eru	  ekki	  fær	  um	  slíkt	  

(Grandin	  og	  Scariano,	  1992).	  

	  4.6.	  Sjónrænar	  vísbendingar	  

Einstaklingar	   á	   einhverfurófinu	   eru	   mismunandi	   og	   því	   er	   mjög	  

einstaklingsbundið	  hvernig	  dagskrá	  hentar	  hverju	  barni.	  Geta	  þeirra	   til	   að	   skilja	  

hið	   ritaða	   orð,	   teiknaðar	  myndir,	   ljósmyndir	   eða	   texta	   er	  mismunandi	   og	   taka	  

þarf	  tillit	  til	  hvers	  og	  eins	  svo	  ná	  megi	  sem	  bestum	  árangri	  og	  minnka	  líkur	  á	  kvíða	  

og	   vanlíðan	   hjá	   börnunum	   (Sigrún	   Hjartardóttir	   o.fl.,	   1994).	   Ein	   leið	   til	   að	   fá	  

einhverf	  börn	  til	  að	  tjá	  sig	  er	  svokölluð	  boðtafla.	  Þá	  eru	  þau	  með	  sjónræna	  töflu	  

með	  ýmsum	  boðleiðum	  og	  benda	  á	  ákveðna	  þætti	  sem	  þau	  vilja	  framkvæma	  og	  

bíða	  síðan	  eftir	   staðfestingu	   (Sigrún	  Hjartardóttir,	  1997).	  Virk	  boðskiptafærni	  er	  

færni	   sem	   notuð	   er	   af	   einhverfum	   til	   að	   hafa	   samstundis	   áhrif	   á	   atferli	   eða	  

viðhorf	   annarra.	   Þess	   verður	   þó	   að	   geta	   að	   einstaklingurinn	   verður	   að	   geta	  

viðhaldið	   þessari	   boðleið	   til	   að	   hún	   hafi	   áhrif.	   Eitt	   af	   augljósum	   einkennum	  

upphafs	  boðskipta	  og	  eða	  ætlunar	  einhverfs	  barns	  er	  þegar	  barnið:	  

a)	  viðheldur	  hegðun	  þar	  til	  brugðist	  er	  við	  henni.	  

b)	   framkallar	   óæskilega	   hegðun	   vegna	   einhvers	   sem	   hverfur	   hvort	  

sem	  það	  er	  hlutur	  eða	  fólk	  

c)	   sýnir	  ætlun	   til	   að	   ná	   í	   eitthvað	  með	   því	   að	   teygja	   sig	   í	   áttina	   að	  

hlutunum	  

d)	  mænir	  á	  ákveðinn	  hlut	  

e)	  Færir	  sig	  nær	  viðfangsefninu	  eða	  stendur	  hjá	  því	  

f)	   Gefur	   til	   kynna	   löngun	   eftir	   einhverju	   með	   því	   að	   sýna	   stöðugt	  

ákveðið	  svipbrigði,	  benda	  á	  hlutinn	  eða	  gefa	  frá	  sér	  ákveðið	  hljóð	  

g)	   horfir	   á	   einstaklinginn	   og	   sýnir	   svipbrigði,	   formar	   hljóð	   og	  

bendingar	  og	  tengir	  saman	  atferli.	  

Sýnt	  hefur	  verið	  með	  rannsóknum	  að	  flestir	  þessir	  þættir	  þurfa	  að	  vera	  til	  staðar	  

eigi	  barnið	  að	  geta	  gefið	   til	   kynna	  að	  það	  hyggst	   senda	   frá	   sér	  boð.	  Undirstaða	  

fyrir	  skilning	  á	  boðskiptum	  er	  innihald,	  eftirvæntingar	  og	  stöðugleiki	  í	  samskipum	  

barnsins	   við	  hinn	   fullorðna	   (Svanhildur	   Svavarsdóttir,	   1994).	  Gæta	  þarf	  þess	  að	  

kennari	  eigi	  ekki	  upphafið	  af	  boðskiptum	  á	  milli	  sín	  og	  einhverfs	  barns,	  það	  getur	  

leitt	  til	  þess	  að	  barnið	  missi	  af	  tækifærum	  vegna	  frumkvæðis	  kennarans	  og	  þar	  af	  

leiðandi	   fá	   þau	   ekki	   tækifæri	   til	   að	   framlengja	   boðskiptin	   (Sigrún	  Hjartardóttir,	  

1997).	  	  

	  4.7.	  Yfirfærsla	  

Nauðsynlegt	   er	   að	   kenna	   börnum	   með	   einhverfu	   sömu	   athöfnina	   en	   við	  

mismunandi	  aðstæður.	  Því	  þótt	  barn	   læri	  að	  þurrka	  af	  borði	  geta	  þau	  ekki	  gert	  

það	   við	   aðrar	   aðstæður.	   Kenna	   þarf	   því	   atferlið	   á	   sama	   háttinn	   en	   undir	  

mismunandi	   kringumstæðum	   (Sigrún	   Hjartardóttir	   o.fl.,	   1994).	  Mikilvægt	   er	   að	  

þeir	  sem	  sjá	  um	  að	  kenna	  barninu	  noti	  samræmdar	  aðferðir	  við	  kennsluna	  til	  að	  

forðast	  allan	  rugling	  (Svanhildur	  Svavarsdóttir,	  1995).	  

4.8.	  Sjónræn	  stundaskrá	  

Ætla	  mætti	  að	  það	  hamlaði	  sjálfstæði	  nemenda	  með	  röskun	  á	  einhverfurófinu	  að	  

notast	   við	   myndrænar	   stundaskrár.	   Síður	   en	   svo,	   það	   er	   mjög	   mikilvægt	   fyrir	  

þessa	  einstaklinga	  að	  hafa	  sjónrænar	  vísbendingar	  þar	  sem	  mikil	  ringulreið	  ríkir	  í	  

höfði	  þeirra.	  Því	  er	  mjög	  mikilvægt	  að	  þau	  búi	  yfir	   skipulagi	   sem	  þessu	  svo	  þau	  

skilji	   umhverfi	   sitt	   og	   geti	   framkvæmt	   athafnir	   án	   þess	   að	   þurfa	   að	   treysta	   á	  

aðstoð	   annarra.	   Þegar	   einstaklingarnir	   ná	   tökum	   á	   rútínunni	   má	   draga	   úr	  

sjónrænu	   ytra	   skipulagi.	   Það	   er	   mikill	   misskilningur	   að	   ætla	   að	   sjónrænar	  

vísbendingar	  sbr.	  myndir,	  texti	  og	  tákn	  séu	  aðeins	  ætluð	  fólki	  með	  talvandamál,	  

þ.e.	  einstakling	  sem	  ekki	  hefur	  vald	  á	  að	  tjá	  sig	  í	  töluðu	  máli.	  Því	  fer	  fjarri,	  þetta	  

fyrirkomulag	  hentar	   t.a.m.	   vel	   einstaklingum	  með	  Asperger	  heilkenni,	  þeir	   geta	  

nýtt	   sér	   sjónrænan	   stuðning	   til	   að	   öðlast	   yfirsýn	   yfir	   daginn	   og	   hljóta	   aukið	  

öryggi.	  	  

Sjónrænar	  vísbendingar	  geta	  einnig	  aðstoðað	  einstaklinga	  við	  að	  leggja	  á	  minnið	  

torskiljanlegar	  samskiptareglur	  við	  margskonar	  félagslegar	  aðstæður.	  Almennt	  er	  

talað	  um	  nauðsyn	  og	  ágæti	  sjónrænna	  vísbendinga	  og	  að	  gott	  skipulag	  sé	  án	  efa	  

mikilvægt	  til	  að	  auka	  skilning	  og	  færni	  nemanda	  í	  boðskiptum	  auk	  þess	  að	  draga	  

úr	   óöryggi	   þeirra	   og	   kvíða.	   Sjónrænt	   skipulag	   getur	   einnig	   gagnast	   einstaklingi	  

eftir	   því	   sem	   hann	   eldist	   og	   aðstæður	   hans	   breytast,	   það	   er	   aldrei	   of	   seint	   að	  

leggja	   niður	   sjónrænt	   skipulag,	   setja	   sér	   markmið	   svo	   einstaklingurinn	   eigi	  

auðveldara	  með	  að	  lesa	  í	  umhverfi	  sitt	  og	  aðstæður	  (Sigrún	  Hjartardóttir,	  1997).	  

Hér	  að	  neðan	  má	  sjá	  dæmi	  um	  sjónrænar	  stundatöflur	  (Síðuskóli,	  e.d.).	  

Eins	  og	  má	  sjá	  á	  þessum	  myndum	  getur	  sjónræn	  stundatafla	  verið	  mjög	  

mismunandi	  og	  er	  það	  mjög	  einstaklingbundið	  hvað	  hentar	  hverjum	  og	  einum.	  

4.9.	  Einstaklingsmiðað	  nám	  

Samkvæmt	  lögum	  um	  grunnskóla	  eiga	  allir	  nemendur	  rétt	  á	  námi	  sem	  tekur	  mið	  

af	  þroska	  og	  getu	  nemenda.	  Samkvæmt	  öðrum	  kafla	  17.gr./2008	  um	  nemendur	  

með	   sérþarfir	   er	   gert	   ráð	   fyrir	   að	   komið	   sé	   til	   móts	   við	   námsþarfir	   þessa	  

einstaklinga	   í	   skóla	   án	   aðgreiningar,	   án	   tillits	   til	   líkamlegs	   eða	   andlegs	   atgervis	  

þeirra.	  Einnig	  segir	  í	  4.	  gr.	  um	  málefni	  fatlaðra	  nr.	  59/1992	  að	  nemandi	  á	  rétt	  á	  að	  

geta	   nýtt	   sér	   þann	   samskiptamáta	   sem	   hentar	   honum	   hvað	   best,	   svo	   sem	  

aðlöguð	   námsgögn,	   viðeigandi	   tækjabúnað,	   auk	   þess	   sem	   aðstaða	   og	   kennsla	  

skal	  stuðla	  að	  menntun	  við	  hæfi,	  sjálfsstyrkingu	  og	  félagsþroska	  nemanda.	  	  

Rökstudd	   einstaklingsnámskrá	   fyrir	   sérhvern	   nemenda	   skal	   byggjast	   á	  

upplýsingum	  um	  heildaraðstæður	   hans,	   auk	   athugunar	   og	  mats	   á	   stöðu	   hans	   í	  

námi	  og	  þroska.	  Endurskoða	  skal	  námskrána	  reglulega	   í	  samráði	  við	  foreldra	  og	  

nemendur	   sé	   því	   við	   komið	   (11.	   gr.	   um	  málefni	   fatlaðra	   nr.	   59/1992).	   TEACCH	  

aðferðarfræðin	  er	  fylgin	  ákvæðum	  í	  reglugerðum	  um	  sérkennslu	  og	  mælir	  til	  um	  

að	  útbúa	  skuli	  námskrá	  að	  þörfum	  hvers	  og	  eins	  svo	  hann	  geti	   lært	  að	  haga	   lífi	  

sínu	   á	   eigin	   forsendum.	   Útbúa	   skal	   því	   einstaklingsnámskrá	   og	   taka	   mið	   af	  

þörfum	  nemanda	  þegar	  skipuleggja	  á	  kennslu	  fyrir	  einhverfan	  einstakling	  (Sigrún	  

Hjartardóttir	  o.fl.,	  1994).	  

Það	  er	   algjör	   forsenda	  þess	   að	  hægt	   sé	   að	   veita	   sérkennsluúrræði	   í	   almennum	  

skólum	   að	   gera	   einstaklingsmiðaðar	   námsskrár.	   Þar	   er	   gert	   grein	   fyrir	   þeim	  

námsgreinum	   sem	   barnið	   mun	   stunda,	   hvar	   þar	   standi	   námslega	   séð	   á	   þeim	  

tímapunkti	  sem	  námskráin	  er	  samin.	  Setja	  skal	  markmið	  og	  útlista	  hvernig	  meta	  á	  

nemandann	   þegar	   markmiði	   er	   náð.	   Langtíma-‐	   og	   skammtíma	   markmið	   skulu	  

vera	   tekin	   fram	   og	   hversu	   lengi	   námskráin	   skuli	   gilda.	   Eftir	   þann	   tíma	   skulu	  

markmiðin	  endurmetin	  og	  útbúa	  skal	  nýja	  námskrá	  (Robledo	  og	  Kucharski,	  2008).	  

4.10.	  Foreldrasamstarf	  

Það	  tíðkaðist	  hér	  áður	  fyrr	  að	  foreldrar	  barna	  ættu	  að	  hlusta	  einhliða	  á	  fagfólk	  og	  

taka	   við	   ráðum	   þeirra	   og	   vitneskju.	   Í	   dag	   er	   litið	   á	   foreldra	   og	   aðra	  

fjölskyldumeðlimi	  sem	  nána	  samstarfsmenn	  (Eyrún	  Ísfold	  Gísladóttir,	  2004).	  Það	  

sem	   einkennir	   gott	   samstarf	   eru	   góð	   samskiptahæfni,	   færni	   í	   mannlegum	  

þáttum,	  fagþekkingu	  og	  þjálfun	  í	  tilteknum	  gildum	  og	  viðhorfum	  (McCormick	  og	  

Noonan,	  2006).	  

Eitt	  af	  mikilvægum	  atriðum	  í	  TEACCH	  fræðunum	  er	  gott	  samstarf	  á	  milli	  foreldra	  

og	   skóla,	   að	   foreldrar	   séu	   virtir	   sem	   samstarfsmenn.	   Hafa	   skal	   samráð	   við	  

foreldra	   þegar	   setja	   skal	   fram	   náms-‐	   og	   langtímamarkmið.	   Foreldrar	   þekkja	  

börnin	  sín	  best,	  vita	  hvað	  þeim	  líkar,	  hvar	  áhugasvið	  þeirra	  liggur	  o.s.frv.,	  og	  geta	  

gefið	  góðar	  ábendingar	  hvað	  þessa	  þætti	  varðar.	  Einnig	  er	  nauðsynlegt	  að	  þjálfa	  

barnið	  í	  að	  taka	  þátt	  í	  athöfnum	  sem	  fjölskyldan	  gerir	  saman	  í	  frístundum,	  hvort	  

sem	  um	  ræðir,	  handbolta,	  hjólaskauta	  eða	  gönguferðir.	  Foreldrar	  hafa	  líka	  hag	  af	  

því	   að	   sjá	   hvernig	   hægt	   er	   að	   kenna	   barninu	  með	   því	   að	   þrepaskipta	   ferlinu.	   Í	  

höfuðstöðvum	   TEACCH	   í	   Norður-‐Karólínu	   var	   foreldrum	   boðið	   að	   fylgjast	   með	  

kennslu	   barna	   sinna	   á	   bakvið	   spegilgler	   og	   leiðbeint	   hvernig	   þeir	   gætu	   nýtt	  

aðferðina	  til	  að	  kenna	  börnum	  sínum	  heimafyrir.	  Að	  hafa	  þennan	  háttinn	  á	  eykur	  

getu	   foreldra	   til	   að	   skilja	   vanda	   barnsins	   síns	   og	   eiga	   þeir	   auðveldara	  með	   að	  

tileinka	   sér	   sömu	   aðferðir	   og	   geta	   beitt	   þeim	   þegar	   á	   þarf	   að	   halda	   (Sigrún	  

Hjartardóttir	  o.fl.,	  1994).	  

Með	  þessu	  samstarfi	  öðlast	  foreldrar	  sess	  sem	  sérfræðingar	  í	  málum	  barna	  sinna	  

með	   fagfólk	   sér	   við	   hlið	   þar	   sem	   ákvarðanir	   eru	   teknar	   á	   jafnréttisgrundvelli.	  

Mikilvægt	  er	  að	  samstarf	  sé	  gott	  á	  milli	  skóla	  og	  foreldra	  (Eyrún	  Ísfold	  Gísladóttir,	  

2004).	   Gott	   samstarf	   einkennist	   af	   góðri	   samskiptahæfni,	   færni	   í	   mannlegum	  

þáttum,	  fagþekkingu	  og	  þjálfun	  í	  tilteknum	  gildum	  og	  viðhorfum	  (McCormick	  og	  

Noonan,	  2006).	  

5.	  Lokaorð	  

Í	   upphafi	   þessarar	   ritgerðar	   kynntu	   höfundar	   sér	   fyrirbærið	   einhverfu,	   hvaða	  

hlutir	  einkenna	  einhverfu	  og	  birtingarmyndir	  hennar.	  Auk	  þess	  að	  velta	  fyrir	  sér	  

hvort	  skipulagðir	  kennsluhættir	  komi	  að	  gagni	  þegar	  unnið	  er	  með	  börnum	  með	  

röskun	   á	   einhverfurófi	   í	   grunnskólum.	   Skrifin	   hafa	   leitt	   höfunda	   að	   þeirri	  

niðurstöðu	  að	  einhverfa	  er	  fötlun	  sem	  ekki	  verður	  læknuð	  að	  fullu.	  Einstaklingar	  

sem	  greinast	  með	  röskun	  á	  einhverfurófi	  þurfa	  að	  lifa	  með	  fötlun	  sinni	  allt	  sitt	  líf,	  

hún	  mun	   há	   þeim	   í	   leik	   og	   starfi.	   Það	   sem	   einkennir	   einhverfa	   einstaklinga	   er	  

einna	  helst	  að	  þeir	  eiga	  í	  vandræðum	  með	  félagsleg	  tengsl.	  Þeim	  reynist	  erfitt	  að	  

skilja	  hugarheim	  hins	  eðlilega	  manns,	  þeir	  átta	  sig	  ekki	  á	  hugsunarhætti	  fólks	  og	  

geta	  ekki	  sett	  sig	  í	  spor	  annarra.	  

Einhverfir	  eiga	  oft	  í	  erfiðleikum	  með	  málþroska	  og	  eru	  seinir	  til	  tals	  og	  sumir	  tala	  

jafnvel	   ekkert.	   Þeir	   þurfa	   því	   alltaf	   á	   málörvun	   að	   halda.	   Einstaklingar	   á	  

einhverfurófi	  sýna	  einnig	  þráhyggjukennda	  hegðun.	  Þeir	  geta	  t.a.m.	   tekið	  bíl	  en	  

leika	   sér	   ekki	   með	   hann	   eins	   og	   önnur	   börn	   heldur	   snúa	   þeir	   dekkjunum	  

endurtekið	  í	  hringi.	  Börn	  með	  einhverfu	  geta	  komist	   í	  mikið	  uppnám	  sé	  brugðið	  

út	   af	   daglegum	   vana,	   sé	   til	   að	   mynda	   farin	   önnur	   leið	   heim	   úr	   skólanum	   en	  

vanalega.	   Einnig	   eiga	   einstaklingar	   með	   einhverfu	   erfitt	   með	   að	   tileinka	   sér	  

ákveðna	  hætti	  í	  einum	  aðstæðum	  og	  færa	  þær	  yfir	  í	  aðrar	  aðstæður.	  Höfundum	  

varð	   því	   ljóst	   að	   ef	   einstaklingar	   með	   einhverfu	   eiga	   að	   geta	   athafnað	   sig	  í	  

aðstæðum	  sem	  aðrir	  eiga	  auðvelt	  með	  þá	  er	  nauðsynlegt	  að	  beita	  snemmtækri	  

íhlutun	   og	   vinna	   markmisst	   að	   þjálfun	   þeirra.	   Slík	   íhlutun	   verður	   að	   vera	  

skipulögð	  og	  eiga	  sér	  stað	  strax	  á	   fyrstu	  árum	  barnsins.	  Með	  því	  að	  skipuleggja	  

umhverfi	   þeirra	   geta	   þeir	   sýnt	   betri	   einbeitingu.	   Þeir	   sýna	  meira	   af	   viðeigandi	  

svipbrigðum,	   ná	   betri	   tengslum	   og	   halda	   einkennilegri	   hegðun	   í	   skefjum.	   Þessi	  

aðferð	   gefur	   þeim	   einnig	   tækifæri	   til	   að	   sýna	   aukið	   sjálfstæði.	   Þeir	   eiga	  

auðveldara	  með	  að	  skipuleggja	  sig	  í	  nýjum	  aðstæðum	  sé	  umhverfið	  skipulagt	  því	  

þau	  geta	  verið	  hvatvís	  og	   illa	  skipulögð.	  Það	  er	  nokkuð	  öruggt	  að	  kennarar	  eiga	  

vandasamt	   verkefni	   fyrir	   höndum	   þegar	   kemur	   að	   því	   að	   vinna	   með	   einhverf	  

börn.	  Ekkert	  þeirra	  hegðar	  sér	  eins	  þótt	  þau	  séu	  með	  sömu	  einkenni	  í	  grunninn.	  

Kennarar	  þurfa	  því	  að	  hafa	  gott	  skipulag	  á	  hlutunum	  og	  vera	  þess	  tilbúnir	  að	  geta	  

sveigt	   kennsluaðferðir	   sínar	   með	   hag	   nemanda	   að	   leiðarljósi.	   Samstarf	   við	  

foreldra	   er	   lykillinn	   að	   góðum	   árangri.	   Vinna	   þarf	   með	   öll	   svið	   í	   daglegu	   lífi	  

einstaklingsins,	  bæði	   innan	  veggja	   skólans	  og	  heimafyrir.	   Því	   er	  mjög	  mikilvægt	  

að	  hafa	  samráð	  við	  foreldra	  og	  er	  það	  einn	  af	  stórum	  útgangspunktum	  TEACCH	  

aðferðafræðinnar.	  Hugmyndin	  um	   ísskápsforeldrana	  er	  úrelt,	   foreldrar	   eru	  ekki	  

sökudólgar	   heldur	   sérfræðingar	   í	   málum	   barnsins	   og	   skal	   taka	   þá	   með	   inn	   í	  

bataferlið	  sem	  slíka.	  

Reynslan	  af	  þessum	  skrifum,	  efnið	  sem	  við	  höfum	  yfirfarið,	  lög,	  reglur	  og	  réttindi	  

fatlaðra	  mun	  án	  efa	  nýtast	  okkur	  á	  vettvangi	  þegar	  við	  förum	  að	  starfa	  sem	  

kennarar.	  Okkur	  er	  þó	  einnig	  ljóst	  að	  nauðsynlegt	  er	  að	  fylgjast	  með	  skrifum	  

fræðimanna	  um	  efnið	  þar	  sem	  skilningur	  á	  einhverfu	  er	  óðum	  að	  breytast,	  

þroskast	  og	  taka	  stakkaskiptum.	  Það	  er	  einnig	  mikilvægt	  að	  fræða	  einstaklinga	  í	  

samfélaginu	  um	  einhverfu	  og	  skyldar	  fatlanir.	  Þannig	  má	  eyða	  fordómum	  og	  auka	  

skilning	  á	  fötluninni,	  kennarar	  eru	  í	  lykilhlutverki	  þar.	  

Eða	  eins	  og	  Thomas	  Gordon	  sagði;	  að	  viðurkenna	  einstaklinginn	  eins	  og	  hann	  er,	  

hvernig	  sem	  hann	  er,	  felur	  í	  sér	  ást	  (Gordon,	  2001).	   	  

